
Is cuma cén chaoi a mbreathnaítear air, tá córas oideachais againn a mbainimid leas as, agus tá sé
mar phríomhuirlis chun forbairt shóisialta agus eacnamaíoch a chur chun cinn. Tá ardmheas
againn ar ár gcóras oideachais, agus an ceart sin againn go deimhin.

Fós féin, tá a fhios againn go bhfuil go leor den phobal nach mbaineann a bpoitéinseal iomlán
amach inár gcóras oideachais, agus mar thoradh, ní féidir leo leas a bhaint as rannpháirtíocht
iomlán inár sochaí agus geilleagar. Príomhthosaíocht dom féin, mar Aire Oideachais agus
Eolaíochta, agus don Rialtas, is ea difríocht shuntasach a dhéanamh maidir le dul i ngleic leis an
bhfadhb seo. 

Tá a fhios againn gur taobh amuigh den chóras oideachais atá go leor de na baic ar rochtain, dul
chun cinn agus gnóthachtáil oideachais. Cé nach féidir linn a bheith ag súil go dtabharfaidh ár
gcóras oideachais aghaidh ar chúiseanna uile an mhíbhuntáiste, is féidir linn agus ba cheart dúinn
a bheith ag súil go ndéanfaidh an córas oideachais iarracht speisialta le cabhrú le gach duine a
bpoitéinseal iomlán oideachais a bhaint amach. 

Nuair a bhí an plean gnímh nua seo do chuimsiú oideachais á fhorbairt, bhain mé leas as taithí
mac léinn, tuismitheoirí agus baill teaghlaigh, múinteoirí agus daoine gairmiúla eile san
oideachas agus comhpháirtithe gníomhacha eile sa réimse seo. Cé gur cuid thábhachtach agus
riachtanach den phlean gnímh é infheistíocht bhreise, ceapaim féin go bhfuil an cur chuige
comhtháite agus spriocdhírithe atá aige, le tacaíocht ó bhéim i bhfad níos mó ar spriocanna a
leagan amach agus ar dhul chun cinn agus torthaí a thomhas, chomh tábhachtach céanna ionas
go n-éireoidh leis. Ina theannta sin, is uirlisí riachtanacha a bheidh sa taighde agus sa
mheastóireacht chun tacú lenár bplean nua. 

Tá a fhios againn ar fad go bhfuil míbhuntáiste oideachasúil casta agus ilghnéitheach agus go
gcaithfear ár bhfreagairt a dhearadh mar is cóir. Agus fós féin, in ainneoin na castachta seo, tá na
cuspóirí atá romhainn soiléir. Táimid ag iarraidh go bhfaighfidh na daoine óga ar fad an leas
pearsanta is mó ón gcóras oideachais. Táimid ag iarraidh go mbeidh riachtanais an fhoghlaimeora
agus cultúr d'ionchais arda ag croílár ár ngníomhaíochtaí ar fad. I measc na ngníomhaíochtaí seo,
ní mór díriú ar litearthacht agus uimhearthacht go luath sa saol; naisc láidre idir an baile, an scoil
agus an pobal; naisc láidre idir scoileanna atá ag comhoibriú lena chéile; agus luach sa bhreis ó
naisc idir seirbhísí oideachais agus seirbhísí eile. Chomh maith leis sin táimid ag iarraidh go
mbeadh tacaíochtaí againn, agus soláthar ar an dara seans ar oideachas, do mhionlach na ndaoine
óga a fhágann oideachas go luath, ar chúiseanna éagsúla, gan an eolas agus na scileanna a
theastaíonn uathu chun tacú leo amach anseo. 

Tá an plean gnímh seo ann chun cur leis na tuairiscí rathúla a bhí againn maidir le tabhairt faoi
mhíbhuntáiste oideachasúil, agus maidir le haghaidh a thabhairt ar easpaí ar leith. Baineann sé
leis an rud ceart a dhéanamh ar son na ndaoine óga.

Ba chóir go mbeadh deis ag gach duine oideachas den scoth a fháil.

Mary Hanafin, T.D.
An tAire Oideachais agus Eolaíochta

Plean Gnímh do Chuimsiú Oideachais
BROLLACH

Brollach

Réamhrá agus Comhthéacs

Díríonn an plean gnímh seo ar aghaidh a thabhairt ar riachtanais oideachais leanaí agus
daoine óga ó phobail faoi mhíbhuntáiste, ó leibhéal na réamhscoile go dtí an t-oideachas dara
leibhéal (aoisghrúpa 3 go dtí 18). Tá sé bunaithe ar an sainmhíniú atá ar “mhíbhuntáiste
oideachasúil” san Acht Oideachais, (1998): 

“…na baic ar an oideachas de dhroim míbhuntáiste shóisialta nó eacnamaíoch a choisceann mic
léinn ar thairbhe chuí a bhaint as an oideachas i scoileanna.”

Dá bhrí sin is cuid amháin é an plean gnímh de chontanam idirghabhálacha chun aghaidh a
thabhairt ar mhíbhuntáiste, lena n-áirítear an dara seans ar oideachas agus bearta oiliúna agus
rochtana do dhaoine fásta chun tacú le rannpháirtíocht mhéadaithe grúpaí nach bhfuil
ionadaíocht chóir acu sa bhreisoideachas agus san ardoideachas. Cuid eile den chontanam seo is
ea an fhorbairt leanúnach ar sholáthar do dhaltaí le riachtanais speisialta oideachais i bhfianaise
achtú an Achta um Oideachas do Dhaoine a bhfuil Riachtanais Speisialta Oideachais acu (2004)
agus bunú na Comhairle Náisiúnta um Oideachas Speisialta.

Tá an plean gnímh bunaithe ar na nithe seo a leanas:

• ba cheart go mbeadh deis chomhionann ag gach leanbh agus duine óg maidir le
rochtain, rannpháirtíocht agus leas ó oideachas

• ní mór go mbeadh an deis ag gach duine a p(h)oitéinseal oideachais iomlán a
bhaint amach do chúiseanna pearsanta, sóisialta agus eacnamaíocha agus

• is fachtóir ríthábhachtach é oideachas maidir le cuimsiú sóisialta agus forbairt
eacnamaíoch a chur chun cinn. 

Tacóidh agus cuirfidh an plean le hiarrachtaí ar leibhéal náisiúnta agus ar leibhéal Eorpach
ionas go mbeidh comhtháthú sóisialta agus dul chun cinn níos fearr ann. Is catalaígh do chur
chuige nua iad Straitéis Liospóin, an Clár Comhaontaithe an Rialtais, an comhaontú
comhpáirtithe sóisialta Ag Coinneáil an Dul Chun Cinn, an Straitéis Náisiúnta in aghaidh na
Bochtaineachta agus na Pleananna Gnímh Náisiúnta in aghaidh na Bochtaineachta agus an
Eisiata Shóisialta.

Achoimre Feidhmiúcháin



An Bunús do Leasú

Tá béim shuntasach curtha ar aghaidh a thabhairt ar shaincheisteanna maidir le cuimsiú
oideachais, ó dheireadh na 1980idí go háirithe. Dhírigh an cur chuige ar glacadh leis ar na
rudaí seo a leanas:

• scoileanna atá ag freastal ar phobail faoi mhíbhuntáiste a aithint agus díriú ar
thacaíochtaí breise do na scoileanna sin faoi raon bearta

• tacaíochtaí breise a chur ar fáil do ghrúpaí leochaileacha, go háirithe daltaí den
Lucht Siúil agus daltaí nach Béarla nó Gaeilge a dteanga dúchais

• bearta reachtúla, le tagairt speisialta d’achtú:

■ o an tAcht Oideachais (1998), a dheánann foráil do bhunú Coiste um
Míbhuntáiste Oideachasúil, le dualgas oibre a bhaineann le comhairle a chur
ar an Aire Oideachais agus Eolaíochta ar bheartais agus straitéisí chun
míbhuntáiste oideachasúil a aithint agus a chur ina cheart

■ an tAcht Oideachais (Leas) (2000), a bhunaigh an Bord Náisiúnta Leasa
Oideachais (NEWB) mar an príomhchomhlacht náisiúnta a bheadh
freagrach as tinreamh scoile

• oideachas, oiliúint agus taithí oibre a chur ar fáil do dhaoine a fhágann an scoil
go luath, chomh maith le leathnú a dhéanamh ar an dara seans ar oideachas agus
ar chláir litearthachta na n-aosach

• rannpháirtíocht tuismitheoirí a chur chun cinn agus naisc níos dlúithe a chothú
idir an scoil agus an pobal níos leithne

• cur le caighdeán trí leasú curaclaim, forbairt ghairmiúil agus trí chreat náisiúnta
cáilíochtaí a bhunú.

Is féidir teacht ar chur síos ar na bearta reatha sa réimse seo sa chuid a bhaineann le cuimsiú
sóisialta ar láithreán gréasáin na Roinne ag www.education.ie.

Cé gur féidir laidreachtaí agus laigí a aithint sa chur chuige atá ann faoi láthair, tá dul chun
cinn suntasach déanta trí chéile trí raon leathan bearta a chur i bhfeidhm le tabhairt faoi
mhíbhuntáiste oideachasúil. Ach, tá rátaí tearcghnóthachtála oideachais agus rátaí
luathfhágálaithe scoile fós i bhfad níos airde do dhaltaí as pobail faoi mhíbhuntáiste ná mar
atá do dhaltaí eile. Is príomhfhachtóir spreagúil an imthosc seo don ghníomh atá idir lámha
faoi láthair.

Ar iarratas ón Aire Oideachais agus Eolaíochta, thug an Coiste um Míbhuntáiste Oideachasúil faoi
scrúdú in 2003 ar an raon leathan clár atá i bhfeidhm le tabhairt faoi mhíbhuntáiste oideachasúil.
De thoradh an scrúdaithe seo, rinne an Coiste aighneacht chuig an Aire i mí na Nollag, 2003, dar
teideal: “A More Integrated and Effective Delivery of School-Based Educational Inclusion Measures”.

Chuir aighneacht an Choiste béim ar an ngá atá ann feabhas a chur ar mhodhanna chun
scoileanna a aithint agus chun díriú ar acmhainní, le béim níos mó ar fhreagairtí níos
solúbtha, níos pleanáilte agus níos comhtháite ar leibhéal áitiúil agus tacaíochtaí feabhsaithe
do mhúinteoirí agus scoileanna maidir le pleanáil, monatóireacht agus meastóireacht a
dhéanamh ar thorthaí bearta cuimsithe oideachais. San aighneacht, cuireadh san áireamh na
moltaí maidir le straitéis nua do chuimsiú oideachais a tháinig chun cinn as an gcéad
chruinniú i mí na Samhna, 2002, de chuid an Fhóraim níos leithne um Míbhuntáiste
Oideachasúil, a thug na príomhpháirtithe leasmhara le chéile.

Comhairle thábhachtach a bhí sa chomhairle a fuarthas ón gCoiste um Míbhuntáiste
Oideachasúil agus ón bhFóram um Míbhuntáiste Oideachasúil maidir le forbairt an phlean
gnímh seo.

An Plean Gnímh - Forléargas

Is é an aidhm atá leis an bplean gnímh seo a chinntiú go dtugtar tús áite do riachtanais
oideachais leanaí agus daoine óga ó phobail atá faoi mhíbhuntáiste agus go dtugtar faoi na
riachtanais sin ar bhealach éifeachtach. Seo a leanas na príomheilimintí a bhaineann leis:-

• córas caighdeánaithe chun leibhéil mhíbhuntáiste a aithint agus athbhreithniú rialta
a dhéanamh orthu

• Clár Tacaíochta Scoile (CTS) nua, comhtháite a thabharfaidh le chéile, agus a
chuirfidh le hidirghabhálacha atá ann cheana féin do scoileanna agus do
chnuasghrúpaí scoileanna/pobail le leibhéal ard míbhuntáiste oideachasúil.
Cuirfear na difríochtaí idir míbhuntáiste uirbeach agus tuaithe san áireamh nuair
atáthar ag díriú ar ghníomhartha faoin gclár

Seo a leanas léiriú leathan ar líon na scoileanna a bheidh san áireamh faoi CTS:

Ina theannta sin, leanfar ar aghaidh ag cur tacaíochtaí ar fáil do scoileanna áit a bhfuil an
leibhéal míbhuntáiste níos scaipthe. 

Bunoideachas Oideachas Dara Leibhéal
600 scoil, lena n-áirítear:
• 300 scoil uirbeach/baile
• 300 scoil tuaithe

150 scoil



Cuirfear an plean gnímh i bhfeidhm ar bhonn céimnithe thar thréimhse chúig bliana agus beidh
infheistíocht bhliantúil bhreise de €40m i gceist nuair a bheidh sé ar fad curtha i bhfeidhm.
Chomh maith leis sin cruthóidh sé 300 post breise ar fud an chórais oideachais go ginearálta. 

Beidh na scéimeanna agus na cláir reatha seo a leanas á gcomhtháthú leis an CTS ar bhonn
céimnithe thar thréimhse chúig bliana de chur i bhfeidhm:

• Tús Luath 

• Giving Children an Even Break (ag cur san áireamh an Scéim do Phríomh-
Cheantair faoi Mhíbhuntáiste agus Timthriall an Mhíbhuntáiste a Bhriseadh) 

• an Tionscadal um Múinteoirí Tacaíochta (leibhéal an bhunoideachais)

• gnéithe den Luath-Thionscnamh Litearthachta, ina measc an tionscnamh
Aisghabhála Léitheoireachta agus Straitéis Litearthachta Chlár Scoile an Teastais
Shóisearaigh agus an Tionscadal Taispeántais Leabharlainne

• an Scéim Caidrimh Baile-Scoil-Pobal

• an Clár Críochnúcháin Scoile (a fhaigheann maoiniú ón bPlean Forbartha
Náisiúnta le cúnamh ó Chiste Sóisialta na hEorpa)

• an Scéim Ceantair faoi Mhíbhuntáiste do scoileanna dara leibhéal agus tionscadail
ghaolmhara i scoileanna dara leibhéal ag tacú le rochtain ar oideachas tríú leibhéal. 

Leanfaidh Scéimeanna Deontais na Leabhar Scoile bunoideachais agus dara leibhéal ar
aghaidh ag feidhmiú mar a bhí cheana, ach cuirfear san áireamh an próiseas aitheantais atá á
thabhairt isteach ag an bplean gnímh seo agus cuirfear maoiniú spriocdhírithe breise ar fáil
faoi na scéimeanna do scoileanna atá rannpháirteach i CTS.

Príomhbhearta le Cur i bhFeidhm

I gcuid 10 den doiciméad seo tá cur síos ar na socruithe don chéad chéim den chur i
bhfeidhm, a ritheann go dtí deireadh na scoilbhliana 2005/2006 agus na socruithe a bhfuil súil
leo don dara céim, a ritheann go dtí deireadh na scoilbhliana 2006/2007.

Cuirfear na príomhbhearta seo a leanas i bhfeidhm thar an scála ama cúig bliana:

• beidh tionscnamh nua ar sholáthar luath-oideachais do na pobail uirbeacha/baile
is mó atá faoi mhíbhuntáiste

• déanfar bearta reatha atá ann chun aghaidh a thabhairt ar mhíbhuntáiste
oideachasúil a chomhtháthú agus a shruthlíniú. Cuirfear tacaíochtaí airgeadais
bhreise ar fáil do scoileanna trí CTS. Leathnófar na seirbhísí Caidrimh Baile-
Scoil-Pobal (HSCL) agus seirbhísí an Chláir Chríochnúcháin Scoile (SCP) le linn
Céimeanna 1 agus 2 chuig gach bunscoil agus scoil dara leibhéal uirbeach/baile
atá rannpháirteach i CTS agus nach bhfuil ag baint leasa as na seirbhísí seo
cheana féin. Déanfar an Scéim HSCL agus an Clár Críochnúcháin Scoile a
chomhtháthú isteach sa chreat CTS agus é á chur i bhfeidhm thar chúig bliana

• díreofar ar an 150 bunscoil uirbeach/baile leis na leibhéil is airde míbhuntáiste
chun leas a bhaint as ranganna le huasmhéid 20:1 iontu sna ranganna
sóisearacha (naíonáin go rang a dó) agus 24:1 sna ranganna sinsearacha (rang a
trí go rang a sé)

• díreofar ar bhunscoileanna tuaithe atá rannpháirteach i CTS le leas a bhaint as
rochtain ar mhúinteoir/comhordaitheoir atá ag freastal ar chnuasghrúpa
scoileanna, áit nach bhfuil sé sin i bhfeidhm cheana féin tríd an gclár Giving
Children an Even Break. Cuirfear tacaíocht airgeadais ar fáil do bhunscoileanna
tuaithe nach féidir a chur i gcnuasghrúpaí mar mhalairt ar thacaíocht
múinteora/comhordaitheora

• cuirfear bearta spriocdhírithe i bhfeidhm le tabhairt faoi fhadhbanna
litearthachta agus uimhearthachta, le tagairt ar leith do litearthacht teaghlaigh,
luath-oideachas, bunoideachas agus oideachas dara leibhéal agus ról chóras
leabharlainne an údaráis áitiúil. Cuirfear le tacaíocht an leabharlannaí agus na
leabharlainne scoile, ar bhonn céimnithe, don 50 scoil dara leibhéal leis na
leibhéil is airde míbhuntáiste

• cuirfear bearta i bhfeidhm chun feabhas a chur ar thinreamh mac léinn, dul chun
cinn, coinneáil agus gnóthachtáil oideachais. Cuirfear soláthar breise
gairmthreorach ar fáil, dírithe ar thacú le mic léinn an teastais shóisearaigh, i
scoileanna dara leibhéal leis na leibhéil is airde míbhuntáiste

• cuirfear rogha curaclaim níos fearr chun cinn

• leathnófar an ról atá ag teicneolaíochtaí faisnéise agus cumarsáide (TFC)

• cuirfear rochtain mhéadaithe ar oideachas tríú leibhéal chun cinn do mhic léinn
ó chúlraí faoi mhíbhuntáiste, i gcomhar leis an Oifig Náisiúnta do Chothromas
Rochtana ar Ard-Oideachas

Plean Gnímh do Chuimsiú Oideachais

• cuirfear bearta i bhfeidhm chun tacú le hearcaíocht agus coinneáil príomhoidí
agus foireann teagaisc i scoileanna atá ag freastal ar phobail faoi mhíbhuntáiste,
le tagairt ar leith dóibh seo a leanas:

■ cuirfear príomhoidí riaracháin ar fáil ar bhonn céimnithe do bhunscoileanna
uirbeacha/baile atá rannpháirteach i CTS le figiúirí níos ísle clárúcháin agus
foirne ná mar atá i mbunscoileanna i gcoitinne

■ beidh scéim um shaoire shabóideach á cur i bhfeidhm chun deiseanna a
chruthú do phríomhoidí agus múinteoirí, a bhfuil tréimhse ar leith caite acu
ag obair i scoil atá rannpháirteach i CTS, chun tabhairt faoi thréimhse
forbartha chun cur lena bhfoghlaim agus éifeachtúlacht, agus ina dhiaidh
sin, buntáistí a thabhairt dá mic léinn agus dá scoil. Leathnófar rochtain ar
an scéim seo, a dhéanfaidh soláthar do 50 saoire shabóideach go bliantúil,
ar gach scoil CTS ar bhonn céimnithe.

Áireofar spriocanna a leagan amach agus próisis athbhreithnithe leanúnacha ar phleanáil ar
leibhéal na scoile aonair agus ar léibhéal an chnuasghrúpa scoileanna/an phobail faoi CTS.
Forbrófar teimpléad pleanála agus grúpa coitianta táscairí ar bhonn comhpháirtíochta chun
cabhrú le tuairisciú ar an dul chun cinn a bhaineann le cur i bhfeidhm pleananna gnímh scoile
a fheidhmeoidh ar bhonn timthriallach trí bliana. 

Feabhsófar forbairt ghairmiúil do phríomhoidí, múinteoirí agus foireann eile i scoileanna atá
rannpháirteach i CTS, agus tabharfar aghaidh ar fhorbairt ghairmiúil réamhsheirbhíse agus
inseirbhíse araon. 

Beidh fócas athnuaite ar chomhtháthú feidhmiú seirbhísí agus comhpháirtíochta. Tríd an
líonra de dheich n-oifig réigiúnacha a fhorbairt, beidh acmhainn mhéadaithe ag an Roinn
Oideachais agus Eolaíochta le bheith ag obair i gcomhpháirtíocht le gníomhaireachtaí agus
comhlachtaí bunaithe go háitiúil, chun bearta maidir le cuimsiú sóisialta a chur chun cinn.

Rachaidh an Roinn i mbun idirchaidrimh le struchtúir líonraí a bhí ann cheana féin do
phríomhoidí scoile ar leibhéal áitiúil agus ar leibhéal náisiúnta araon, le tagairt ar leith
d’idirphlé ar bhearta pleanála agus bearta forbartha gairmiúla atá molta sa phlean gnímh seo
agus deiseanna a iniúchadh maidir le comhtháthú seirbhísí.

Tá taighde agus meastóireacht lárnach maidir le déanamh beartas agus cur i bhfeidhm
éifeachtach. Cuirfear grinnchlár ar thaighde agus ar mheastóireacht i bhfeidhm chun faisnéis
a chur ar fáil faoi bheartas a chur le chéile ar shaincheisteanna faoi chuimsiú oideachais ar
bhonn leanúnach.

1.1 Réamhrá

Díríonn an plean gnímh seo ar aghaidh a thabhairt ar riachtanais oideachais leanaí agus
daoine óga ó phobail faoi mhíbhuntáiste, ó leibhéal na réamhscoile go dtí an t-oideachas dara
leibhéal (aoisghrúpa 3 go dtí 18). Déantar tagairt dó bunaithe ar an sainmhíniú ar
“mhíbhuntáiste oideachasúil” atá san Acht Oideachais, (1998) alt 32(9)::

“…na baic ar an oideachas de dhroim míbhuntáiste shóisialta nó eacnamaíoch a choisceann mic
léinn ar thairbhe chuí a bhaint as an oideachas i scoileanna.”

Dá bhrí sin tá an plean gnímh mar chuid amháin de chontanam idirghabhálacha chun aghaidh
a thabhairt ar mhíbhuntáiste, lena n-áirítear an dara seans ar oideachas agus bearta oiliúna
agus rochtana do dhaoine fásta chun tacú le rannpháirtíocht mhéadaithe de ghrúpaí nach
bhfuil ionadaíocht chóir acu sa bhreisoideachas agus san ardoideachas. Cuid eile den
chontaman seo is ea forbairt leanúnach ar sholáthar do dhaltaí le riachtanais speisialta
oideachais i bhfianaise achtú an Achta um Oideachas do Dhaoine a bhfuil Riachtanais
Speisialta Oideachais acu (2004) agus bunú na Comhairle Náisiúnta d’Oideachas Speisialta.

Tá an plean gnímh fréamhaithe sa chreideamh go bhfuil:

• gach leanbh agus duine óg i dteideal deis chothrom maidir le rochtain a bheith
acu ar oideachas, a bheith rannpháirteach ann agus leas a bhaint as

• gur cheart go mbeadh an deis ag gach duine a p(h)oitéinseal oideachais iomlán
a bhaint amach do chúiseanna pearsanta, sóisialta agus eacnamaíocha

• gur fachtóir ríthábhachtach é oideachas chun cuimsiú sóisialta agus forbairt
eacnamaíoch a chur chun cinn. 

Is é an cuspóir atá ag an gcóras oideachais, oideachas atá leathan, cuimsitheach, ar
ardchaighdeán a chur ar fáil, oideachas a chuirfidh ar chumas daoine a bpoitéinseal iomlán a
bhaint amach agus saol iomlán a chaitheamh, chomh maith le cur le forbairt shóisialta agus
eacnamaíoch na hÉireann. Tá ról ríthábhachtach ag oideachas maidir le forbairt leanaí a
chothú thar raon intleachtaí agus scileanna, agus maidir le bunús a leagan síos do
rannpháirtíocht rathúil i saol an duine fhásta. Ní hamháin go dtugann oideachas léargas ar an
tsochaí ach cabhraíonn sé le múnlú a dhéanamh ar fhorbairt don todhchaí, ag cur lenár
bhféiniúlacht náisiúnta, cultúr agus luachanna, ag tacú le saoránacht agus forbairt
inmharthana, agus ag cur le forbairt daoine aonair, a dteaghlaigh agus a bpobail.

1. Cúlra agus Réasúnaíocht



Is féidir le tearcghnóthachtáil ar scoil éifeachtaí móra a bheith aige ar leanaí agus ar dhaoine
fásta amach sa saol, ní hamháin i dtéarmaí neamhchinnteachta eacnamaíche, ach chomh fada
is a bhaineann sé le folláine, sláinte, féinmheas agus rannpháirtíocht i saol an teaghlagh agus
an phobail. Do leanaí óga ar scoil, tá rathúlacht agus taitneamh foghlama ríthábhachtach má
táthar le spreagadh agus misneach a thabhairt dóibh chun a bpoitéinseal oideachais iomlán a
bhaint amach. Tá go leor fianaise ann a léiríonn gurb iad leanaí as pobail faoi mhíbhuntáiste
is mó nach mbaineann leas as an gcóras oideachais faoi láthair, agus gur féidir le
tearcghnóthachtáil ar scoil éifeachtaí a bheith aige ar theaghlaigh agus a bpobail ó ghlúin go
glúin. Is iad leanaí na luathfhágálaithe scoile is mó atá i mbaol an scoil a fhágáil go luath iad
féin. Chun idirghabháil a dhéanamh sa timthriall díothachta seo, ní mór straitéis chomhtháite
agus éifeachtach a chur i bhfeidhm chun aghaidh a thabhairt ar mhíbhuntáiste oideachasúil. 

Is é an cuspóir atá ag an bplean gnímh seo na leanaí agus na daoine óga sin is mó a dteastaíonn
tacaíochta uathu faoi na bearta a thabharfaidh sé isteach a aithint agus cabhrú leo. Láidreoidh
an plean tacaíochtaí do rannpháirtíocht tuismitheoirí agus teaghlaigh agus do mhúinteoirí,
scoileanna agus pobail. Tá sé riachtanach go bhfuil cuspóirí agus spriocanna soiléire ag bearta
cuimsithe oideachais, go ndéantar dul chun cinn a mhonatórú agus a thomhas agus go
ndéantar torthaí a mheas.  

1.2 Comhthéacs an Chuimsithe Shóisialta

Níl aon amhras ach gur saincheisteanna lasmuigh den chóras oideachais is cúis le go leor de
na baic ar dhul chun cinn oideachais leanaí agus daoine óga. Is féidir gur baic iad a bhaineann
le cúrsaí airgeadais, le teaghlaigh agus sláinte, baic shóisialta/phobail, baic chultúrtha agus
thíreolaíocha nó meascán acu seo. Is é an dúshlán atá os comhair an chórais oideachais go n-
oibreoidh sé, i gcomhpháirtíocht le páirtithe eile, chun an méid is mó de na baic is féidir a
shárú ar bhealach atá dírithe ar an bhfoghlaimeoir, agus bealach atá córasach agus éifeachtach
i dtéarmaí torthaí oideachais.

Is catalaígh iad Straitéis Lispóin, an Clár Comhaontaithe do Rialtas, an comhaontú
compháirtíochta sóisialta Ag Coinneáil an Dul Chun Cinn, an Straitéis Náisiúnta in aghaidh na
Bochtaineachta (NAPS) agus na Pleananna Gnímh Náisiúnta ina aghaidh na Bochtaineachta
agus an Eisiata Shóisialta (NAPs/incl) chun leasú oideachais a chur chun cinn sa chomhthéacs
níos leithne maidir le dul i ngleic le heisiamh sóisialta. Cuireann siad teanga choitianta a
bhaineann le cuspóirí agus tosaíochtaí ar fáil, straitéisí agus cur chuige, spriocanna agus scálaí
ama, próisis mhonatóireachta agus mheastóireachta a chuireann ar chumas gach duine atá
rannpháirteach faisnéis agus tacaíocht a thabhairt dá chéile chun dul i ngleic le míbhuntáiste
oideachasúil.

An Straitéis Náisiúnta in aghaidh na Bochtaineachta (NAPS)

Díríonn an NAPS, a foilsíodh sa bhliain 1997 agus a rinneadh leasú air in 2002, ar chúig
phríomhréimse:

• míbhuntáiste oideachasúil

• dífhostaíocht, go háirithe dífhostaíocht fhadtréimhseach

• leordhóthanacht ioncaim

• ceantair uirbeacha faoi mhíbhuntáiste

• bochtaineacht tuaithe.

Ón uair ar cuireadh tús leis, bhí páirt lárnach ag an NAPS sna comhaontuithe
comhpháirtíochta sóisialta idir an Rialtas agus na comhpháirtithe sóisialta – fostaithe,
ceardchumainn, comhlachtaí feirmeoireachta agus an earnáil phobail agus dheonach. Ina
theannta sin, tá struchtúir curtha i bhfeidhm chun a chinntiú go bhfuil an tsaincheist a
bhaineann le cuimsiú sóisialta lárnach maidir le beartais rialtais a fhoirmiú agus a chur i
bhfeidhm. Déanann an Coiste Comhaireachta um Chuimsiú Sóisialta, atá faoi chathaoirleacht
an Taoisigh, agus Grúpa idir-rannach na nOifigeach Sinsearach um Chuimsiú Sóisialta, atá
faoi chathaoirleacht Roinn an Taoisigh, maoirseacht ar an gcur chuige comhtháite trasrannach
sa réimse seo. Samplaí iad de ghníomhartha atá déanta ar leibhéal na roinne chun tacú leis an
NAPS is ea bunú na hOifige um Chuimsiú Sóisialta sa Roinn Gnóthaí Sóisialacha agus
Teaghlaigh agus an tAonad um Chuimisiú Sóisialta sa Roinn Oideachais agus Eolaíochta. Ba
chuid thábhachtach den fhreagra struchtúrtha seo freisin iad na comhlachtaí agus na
gníomhaireachtaí eile cosúil leis an bhFóram Náisiúnta Eacnamaíoch agus Sóisialta (NESF),
an Chomhairle Náisiúnta Eacnamaíoch agus Shóisialta (NESC) agus an Ghníomhaireacht
Chomhrac in aghaidh na Bochtaine. 

Ar leibhéal na hEorpa, ba é ceann de na cuspóirí a leagadh amach ag Comhairle Eorpach
Lispóin (Márta 2002) tionchar cinntitheach a bheith acu maidir le deireadh a chur le
bochtaineacht agus eisiamh sóisialta faoi 2010. Tá ceanglas ar gach ballstát AE Plean Gnímh
Náisiúnta in aghaidh na Bochtaineachta agus an Eisiata Shóisialta (NAPs/incl) a chur le chéile,
plean a leagan amach na straitéisí, bearta sonracha agus socruithe institiúideacha atá i
bhfeidhm ar leibhéal náisiúnta chun tacú le gnóthachtáil cuspóirí sa réimse seo. Ba é an
tréimhse idir 2001-2003 a bhí san áireamh sa chéad NAPs/incl. Chuir Rialtas na hÉireann an
dara NAPs/incl, ina raibh an tréimhse idir 2003-2005 san áireamh, isteach chuig Coimisiún
na hEorpa i mí Iúil, 2003. Téann an Plean Gnímh Náisiúnta Fostaíochta, 2003, in éineacht
leis, plean a bhfuil ról tábhachtach aige maidir le dul i ngleic le heisiamh sóisialta.



Téama lárnach den NAPs/incl, 2003-2005, is ea a chinntiú go bhfágann gach duine óg an
córas oideachais le hoideachas ar ardchaighdeán agus cáilíochtaí gaolmhara acu le tacú lena
rannpháirtíocht iomlán sa tsochaí agus sa gheilleagar. 

Comhpháirtíocht Shóisialta

Áiríonn an comhaontú comhpháirtíochta sóisialta, Ag Coinneáil an Dul Chun Cinn, 2003-
2005, deich dtionscnamh speisialta, ceann de na tionscnamh leis an teideal Dul i nGleic leis
an Míbhuntáiste Oideachasúil – Litearthacht, Uimhearthact agus Luathfhágáil Scoile. Déanann
an tionscnamh seo tagairt do na spriocanna NAPS seo a leanas: 

• an sciar de na daltaí a bhfuil deacrachtaí tromchúiseacha litearthachta acu a laghdú
dá leath faoi 2006

• a chinntiú go méadóidh na rátaí rannpháirtíochta i gcomhlánú an oideachais dara
leibhéal uasta  nó a chomhionainn go dtí 90% faoi 2006

Leanann sé ar aghaidh ag sonrú:

“Tabharfar aird chriticiúil ar an litearthacht agus ar an uimhearthacht sa scoil agus i gcás na n-
aosach den uile aois chomh maith. Déanfar monatóireacht chórasach a chur chun feidhme ar na
leibhéil litearthachta a bhaintear amach agus ar straitéisí measúnúcháin agus leasúcháin, agus
mar thacaíocht leo is amhlaidh a bheidh tionscnaimh spriocdhírithe ann chun aghaidh a thabhairt
ar shainriachtanais scoileanna atá faoi mhíbhuntáiste. Cuirfear tionscnaimh i bhfeidhm chun
luathfhágáil na scoile a chosc agus chun aghaidh a thabhairt ar an bhfadhb sin, agus an creat atá
leagtha amach sa Tuarascáil ón NESF maidir le Lucht Luathfhágála Scoile á chur i gcuntas.
Déanfar athbhreithniú ar raon na dtionscnamh atá fócasaithe ar dhaltaí a choinneáil ar scoil agus
ar chomhlánú na scolaíochta ag daltaí d’fhonn a chinntiú go mbeidh an tsineirge agus an t-
imeascadh is fearr is féidir ann, faoi chomhairle an Choiste ar an Míbhuntáiste Oideachasúil.”

Tá an cur chuige nua faoin bplean gnímh seo lárnach d’fhreagairt na Roinne ar an gclár oibre
atá leagtha amach sa tionscnamh speisialta. 

Chomh maith le sraith spriocthorthaí a bhunú atá le baint amach ó na bearta faoina dhualgas
dhíreach oibre, oibreoidh an Roinn i gcomhar le Ranna agus gníomhaireachtaí eile chun
cuspóirí agus spriocanna trasearnálacha cuí a leagan amach i réimsí cosúil le hoideachas luath-
óige agus soláthar béilí scoile. Chomh maith leis sin bunófar spriocanna bunaithe go háitiúil ar
leibhéal scoile agus ar leibhéal an chnuasghrúpa scoileanna maidir le, mar shampla,
gnóthachtáil liteartachta agus uimhearthachta agus comhpháirtíocht tuismitheoirí agus pobail.
Cuirfidh an leagan amach spriocanna seo ar leibhéal na Roinne, leibhéal na trasearnála agus an
leibhéal áitiúil faisnéis ar fáil agus cuirfidh sé leis na spriocanna oideachais náisiúnta don
todhchaí a fhoirmiú agus a bhunú i gcomhthéacs  NAPs/incl agus comhaontuithe
comhpháirtíochta sóisialta.

Bearta eile

Bhí ról tábhachtach ag raon bearta Rialtais eile chomh maith maidir le cinntiú go gcuirtear cur
chuige spriocdhírithe i bhfeidhm chun aghaidh a thabhairt ar eisiamh sóisialta. Áirítear ar na
bearta seo, forbairt straitéisí náisúnta cosúil leis an Straitéis Náisúnta Leanaí agus an Straitéis
Naisiúnta Drugaí, 2001 - 2008. Ba léir freisin ó na rudaí seo a leanas go raibh béim níos mó á
cur ar an luach agus an úsáid de shonraí staitistiúla:

• obair an Ghrúpa Stiúrtha ar Staitisticí Sóisialta agus Comhionannais, a bunaíodh
ar thionscnamh an Bhoird Náisiúnta Staidrimh agus,

• an obair atá á stiúradh ag an bPríomh-Oifig Staidrimh maidir le poitéinseal
staitistiúil na dtaifead riaracháin i measc ranna agus gníomhaireachtaí Rialtais.

Chomh maith leis na bearta náisiúnta, bhí béim níos mó freisin ar thionscnaimh do chuimsiú
sóisialta ar leibhéal réigiúnach, contae agus áitiúil trí Bhoird Forbartha Contae (CDBs),
Bainistíocht Forbartha Limistéar Teo. agus cuideachtaí comhpháirtíochta limistéar, tascfhorsaí
réigiúnacha agus áitiúla ar dhrugaí agus na cláir RAPID agus CLÁR.

Comhtháthú Seirbhísí

Is é an príomhchuspóir den phlean gnímh seo feabhas a chur ar chomhtháthú agus
comhpháirtíocht atá ag feidhmiú laistigh den earnáil oideachais é féin agus idir an Roinn
Oideachais agus Eolaíochta agus gach roinn agus gníomhaireacht ábhartha eile (tá cur síos i
gcuid 7 thíos ar shonraí na ngníomhartha atá molta ina leith seo). I measc na dtosaíochtaí
beifear ag iarraidh réimsí comhoibrithe a leathnú agus a fhorbairt le ranna agus
gníomhaireachtaí eile maidir le, mar shampla, oideachas luath-óige, cothú agus sláinte,
litearthacht agus uimhearthacht agus tacaíochtaí d’fhilleadh ar scoil. Leanfaidh an Roinn ar
aghaidh ag obair i gcomhar le Grúpa na nOifigeach Sinsearach um Chuimsiú Sóisialta agus
leis an Oifig um Chuimsiú Sóisialta le hiarracht a dhéanamh bearta faoin bplean gnímh seo,
NAPs/incl agus comhaontuithe comhpháirtíochta sóisialta a chomhtháthú agus a chur chun
cinn go comhlántúil.

Lena chois sin, leanfaidh an Roinn ar aghaidh, tríd an gréasán nua de dheich n-oifig
réigiúnacha a fhorbairt, chun feabhas a chur ar an acmhainn le hoibriú i gcomhpháirtíocht le
CDBs agus gníomhaireachtaí, comhpháirtíochtaí agus daoine aonair atá bunaithe go háitiúil
agus atá ag cur bearta cuimsithe shóisialta chun cinn. Forbróidh Stiúrthóireacht Oifigí
Réigiúnacha na Roinne plean iomlán chun aghaidh a thabhairt ar chomhtháthú seirbhísí agus
ar chomhpháirtíocht, a chuirfidh san áireamh an poitéinseal do chomhoibriú méadaithe le
raon leathan d’eagraíochtaí comhpháirtíochta ar leibhéal áitiúil, contae/réigiúnach agus
náisiúnta. 

1.3 Cuimsiú Oideachais – An fhreagairt go dtí seo

Ar bhonn náisiúnta, cuireadh béim shuntasach ar aghaidh a thabhairt ar shaincheisteanna
cuimsithe oideachais, go háirithe ó dheireadh na 1980idí. Dhírigh an cur chuige, ar glacadh
leis, go príomha ar na nithe seo a leanas:

• scoileanna atá ag freastal ar phobail faoi mhíbhuntásite a aithint

• díriú ar thacaíochtaí breise do scoileanna dá leithéid faoi raon bearta lena n-
áirítear Tús Luath, Giving Children an Even Break, an Scéim Caidrimh Baile-Scoil-
Pobal, an Clár Críochnúcháin Scoile, Luath-Thionscnamh Litearthachta agus
Scéimeanna Deontais na Leabhar Scoile ar leibhéal an bhunoideachais agus an
oideachais dara leibhéal

• soláthar ar thacaíochtaí breise do ghrúpaí leochaileacha, go háirithe mic léinn
den Lucht Siúil agus mic léinn nach Béarla nó Gaeilge a dteanga dúchais

• bearta reachtaíochta, le tagairt ar leith d’achtú:

■ an Acht Oideachais (1998), a dhéanann foráil do bhunú an Choiste um
Míbhuntáiste Oideachasúil, le dualgas oibre maidir le comhairle a chur ar an
Aire Oideachais agus Eolaíochta faoi bheartais agus straitéisí chun
míbhuntáiste oideachasúil a aithint agus é a chur ina cheart

■ an tAcht Oideachais (Leas) (2000) a bhunaigh an Bord Náisiúnta Leasa
Oideachais (NEWB) mar an príomhchomhlacht náisiúnta a bheadh
freagrach as tinreamh scoile

• soláthar oideachais, oiliúna agus taithí oibre do luathfhágálaithe scoile trí na
Tionscadail Chomhchaidrimh don Óige, Ógtheagmháil agus na hIonaid Oiliúna
don Lucht Siúil Sinsearach, mar aon leis na cláir a bhaineann leis an dara seans
ar oideachas agus litearthacht do dhaoine fásta

• bearta dírithe ar obair óige do dhaoine óga faoi mhíbhuntáiste. Chabhraigh an
tAcht um Obair don Aos Óg (2001) chun bonn reachtaíochta a neartú sa réimse
seo

• feabhsúcháin ar ardchaighdeán trí leasú curaclaim, forbairt ghairmiúil agus creat
naisiúnta cáilíochtaí a bhunú

• raon bearta chun tacú le rochtain ar oideachas tríú leibhéal.

I measc na dtacaíochtaí a cuireadh ar fáil bhí ranganna ar mhéid níos lú agus deontais bhreise
chaipitlíochta agus tacaíochtaí airgeadais eile. Is féidir teacht ar chur síos iomlán ar na bearta
atá i gceist sa chuid a bhaineann le cuimsiú sóisialta ar láithreán gréasáin na Roinne ag
www.education.ie.

Is cuid thábhachtach d’fhreagairt an stáit ar mhíbhuntáiste oideachasúil iad an raon
tionscnamh agus obair eile atá ar siúl ag na Coistí Gairmoideachais, an tSeirbhís Náisiúnta
Síceolaíochta Oideachais agus gníomhaireachtaí na Roinne, lena n-áirítear An Chomhairle
Náisiúnta Curaclaim agus Measúnachta. 

Lena chois sin, is mór an chabhair í an tacaíocht ó ranna Rialtais eile agus ó roinnt mhaith
gníomhaireachtaí agus eagraíochtaí sna hearnálacha poiblí, príobháideacha agus pobail agus
deonacha ar gach leibhéal (náisiúnta, réigiúnach/contae agus áitiúil) maidir le haghaidh a
thabhairt ar mhíbhuntáiste oideachasúil i ngach gné. Tá ról ar leith ag an Roinn Gnóthaí
Sóisialacha agus Teaghlaigh ina leith seo, tríd an gClár Béilí Scoile a reáchtáil, a chuireann
maoiniú ar fáil ar bhonn spriocdhírithe chun béilí scoile a chur ar fáil chomh maith leis an
Scéim Liúntais Filleadh ar an Scoil Éadach agus Bróga, a chabhraíonn le teaghlaigh ar ioncam
íseal an costas a bhaineann le héide scoile agus coisbheart a íoc. 

I gcás comhpháirtíochtaí ceantair, déanann an Roinn cómhaoiniú ar obair na
gcomhordaitheoirí oideachais, atá ceaptha chun cabhrú le tionscnaimh fheiliúnacha
oideachais a aithint agus a chur chun cinn, chun seirbhísí na n-earnálacha poiblí agus
príobháideacha san oideachas a chomhordú agus chun tacú le comhháthú tionscnamh
oideachais laistigh de chomhpháirtíochtaí. 

Tá cur chuige nua straitéiseach agus riaracháin tagtha chun cinn mar gheall ar an gclár um
athchóiriú struchtúrach sa Roinn Oideachais agus Eolaíochta é féin, lena n-áirítear bunú
Choimisún na Scrúduithe Stáit, na Comhairle Náisiúnta um Oideachas Speisialta, na
Comhairle Múinteoireachta agus deich n-oifig réigiúnacha nua na Roinne. Mar gheall ar an
gcur chuige seo agus na hathruithe reachtaíochta atá tagtha chun cinn le roinnt blianta anuas,
tá athrú suntasach tagtha ar an réimse iomlán a bhaineann le hoideachas, agus tacaíonn sé seo
leis an gcur chuige nua atá leagtha amach sa phlean gnímh seo.

1.4 Láidreachtaí agus Laigí na mBearta Reatha

Má dhéantar na bearta cuimsithe oideachais uile a cuireadh i bhfeidhm ó dheireadh na
1980idí a mheas, is féidir roinnt láidreachtaí agus laigí leathana a aithint.  

Láidreachtaí:

• infheistíocht láidir agus inmharthana Rialtais, lena n-áirítear laghduithe i méid
ranganna ar leibhéal an bhunoideachais agus raon leathan tacaíochtaí daonna
agus airgeadais

• saineolas suntasach a fhorbraítear trí thaithí ar bhearta reatha

• tiomantas láidir ó phríomhoidí scoile, ó fhoireann teagaisc agus ó lucht gairmiúil
eile san oideachas, foireann comhordaithe ar chláir, foireann gníomhaireachta,
leasa pobail agus daoine eile atá ag obair i dtreo cuimsithe oideachais agus é a
chur chun cinn

• naisc rathúla um baile-scoil-pobal agus rannpháirtíocht níos mó ó thuismitheoirí
i saol na scoile

• straitéisí atá foghlaimeoirlárnach chun aghaidh a thabhairt ar luathfhágálaithe
scoile bunaithe ar shárchleachtas a aithnítear trí mheastóireacht

• comhoibriú feabhsaithe idir bunscoileanna agus scoileanna dara leibhéal atá ag
obair i gcnuasghrúpaí

• pleanáil forbartha a dhéanamh i mbunscoileanna agus scoileanna dara leibhéal
tríd an tionscnamh um Phleanáil Forbartha Scoileanna

• tacaíocht láidir ó raon leathan comhpháirtithe sna hearnálacha poiblí,
príobháideacha, pobail agus deonacha

• saintaighde agus tacaíocht beartais curtha ar fáil ag an gCoiste um Míbhuntáiste
Oideachasúil, an Foras Taighde ar Oideachas (ERC) agus grúpaí eile.

Laigí:

• easpa córas caighdeánaithe chun leibhéil mhíbhuntáiste i scoileanna a aithint

• tacaíochtaí teoranta d’oideachas luath-óige

• fócas neamhleor ar leagan amach spriocanna, tomhas ar dhul chun cinn agus
torthaí

• stiúradh agus meastóireacht neamhleor ar bhearta áirithe

• comhordú neamhleor thar scéimeanna agus ar leibhéal trasearnálach

• aird theoranta ar shaincheisteanna a bhaineann le cuimsiú oideachais in
oideachais múinteoireachta réamhsheirbhíse agus inseirbhíse. 

Tríd is tríd, rinneadh dul chun cinn suntasach trí raon leathan bearta a chur i bhfeidhm chun
aghaidh a thabhairt ar mhíbhuntáiste oideachasúil. Déanfaidh an plean gnímh seo iarracht na
láidreachtaí atá ann cheana féin a neartú, agus ag an am céanna aghaidh a thabhairt ar laigí
aitheanta, a laghdaigh an éifeachtúlacht iomlán d’infheistíocht an stáit sa réimse seo.

1.5 An Gá le Leasú a dhéanamh

Tá gá le comhtháthú a fheabhsú maidir le bearta cuimsithe oideachais agus chun struchtúir
sheachadta a fheabhsú lasmuigh agus laistigh den Roinn. Ní mór rannpháirtíocht
tuismitheoirí, baill teaghlaigh agus an phobail a láidriú a thuilleadh. Ní mór tuilleadh
forbartha a dhéanamh ar gach leibhéal ar phleanáil, ar chomhordú agus ar phróisis chun
monatóireacht agus meastóireacht a dhéanamh ar dhul chun cinn. Tá gá le fócas méadaithe
ar chomhghníomh ó bhunscoileanna agus scoileanna dara leibhéal agus ar sheirbhísí
comhtháite. Ní mór feabhas a chur ar thacaíochtaí do phríomhoidí agus d'fhoireann teagaisc.  

Chomh maith leis sin ní mór a chinntiú go bhfuil an sárchleachtas atá ann faoi láthair á roinnt
agus á scaipeadh go forleathan. Ar an gcaoi chéanna, tá sé riachtanach na cúiseanna a aithint
agus an gníomh cuí a chur i bhfeidhm nuair nach bhfuil na hidirghabhálacha sásúil.

Nuair atá dul chun cinn á dhéanamh, ní mór an nádúr casta agus ilghnéitheach a bhaineann
le míbhuntáiste oideachasúil a aithint agus ní mór glacadh leis nach bhfuil aon “réiteach tapa”
le fáil agus nach mór eolas maidir le míbhuntáiste oideachasúil a fhorbairt go leanúnach. 

Ar iarratas ón Aire Oideachais agus Eolaíochta, rinne an Coiste reachtúil um Míbhuntáiste
Oideachasúil scrúdú in 2003 ar an raon leathan clár atá i bhfeidhm le dul i ngleic le
míbhuntáiste oideachasúil. De thoradh an scrúdaithe seo, rinne an Coiste aighneacht leis an
Aire i mí na Nollag, 2003 dar teideal: “A More Integrated and Effective Delivery of School-Based
Educational Inclusion Measures”.

D’iarr an Coiste go ndéanfaí na nithe seo a leanas:

• modhanna níos fearr aitheantais agus roghnúcháin d’fhonn a chinntiú go bhfuil
acmhainní á ndíriú mar is ceart ar na scoileanna is mó óna dteastaíonn siad

• spriocdhíriú agus imlonnú níos éifeachtaí ar acmhainní airgeadais agus teagaisc
tríd an gcur chuige clárbhunaithe reatha a athrú, ar bhealach suntasach, chuig
freagairt níos solúbtha, pleanáilte agus comhtháite chun freastal ar riachtanais
aitheanta ar leibhéal áitiúil

• soláthar raon tacaíochtaí do mhúinteoirí agus do scoileanna chun tuiscint a fháil
agus chun freastal ar riachtanais a bhíonn ag pobal faoi mhíbhuntáiste maidir le
pleanáil, monatóireacht agus meastóireacht a dhéanamh ar thorthaí bearta
cuimsithe oideachais d’fhonn a chinntiú go mbíonn tionchar suntasach agus
inmharthana ar mhic léinn agus ar scoileanna ar díríodh orthu

• an Roinn Oideachais agus Eolaíochta ag forbairt idirphlean chun an t-athrú
chuig múnla soláthair chomhtháite nua a phleanáil agus a bhainistiú.

San áireamh in aighneacht an Choiste bhí an tuairisc ar an gcéad chruinniú, i mí na Samhna
2002, den Fhóram níos leithne ar Mhíbhuntáiste Oideachasúil, a thug na príomhpháirtithe
leasmhara ar fad le chéile.  

Rinne an Fóram trí phríomh-mholadh don todhchaí:

• ba cheart straitéis nua a chur i bhfeidhm ar leibhéal na Roinne chun aghaidh a
thabhairt ar an tsaincheist a bhaineann le míbhuntáiste ar bhealach
spriocdhírithe agus córasach

• ní mór struchtúir níos comhleanúnaí a bhunú, ag leibhéil bheartais agus
feidhmiúcháin araon, chun aghaidh a thabhairt ar mhíbhuntáiste oideachasúil

• ba cheart go mbeadh béim níos mó ar fud an chórais oideachais ar spriocanna a
leagan amach agus ar tháscairí tomhais chuí a chur i bhfeidhm chun
monatóireacht a dhéanamh ar dhul chun cinn i gcomparáid leis na spriocanna
sin.

Is cuid lárnach í an chomhairle a tháinig ón gCoiste um Míbhuntáiste Oideachasúil agus an
Fóram ar Mhíbhuntáiste Oideachasúil maidir leis an bplean gnímh seo a fhorbairt.

Is é an aidhm atá ag an bplean gnímh seo a chinntiú go dtugtar tús áite do riachtanais
oideachais leanaí agus daoine óga i bpobail faoi mhíbhuntáiste agus go dtugtar aghaidh orthu
ar bhealach éifeachtach. Seo a leanas na príomheilimintí atá ann:-

• córas caighdeánaithe chun leibhéil mhíbhuntáiste a aithint

• Clár Tacaíochta Scoile (CTS) nua, comhtháite a thabharfaidh le chéile agus a
chuirfidh le hidirghabhálacha atá ann cheana féin do scoileanna agus do
chnuasghrúpaí scoileanna/pobail le leibhéal arda míbhuntáiste oideachasúil.
Cuirfear na difríochtaí idir míbhuntáiste uirbeach agus tuaithe san áireamh nuair
atáthar ag díriú ar ghníomhartha faoin gclár.

Seo a leanas léiriú leathan ar líon na scoileanna a bheidh san áireamh sa Chlár Tacaíochta
Scoile: 

Ina theannta sin, leanfar ar aghaidh ag cur tacaíochtaí ar fáil do scoileanna áit a bhfuil leibhéal
an mhíbhuntáiste níos scaipthe. 

Cuirfear an plean gnímh i bhfeidhm ar bhonn céimnithe thar thréimhse chúig bliana agus
beidh infheistíocht bhliantúil bhreise de €40m i gceist nuair a bheidh sé ar fad curtha i
bhfeidhm. Chomh maith leis sin cruthóidh sé 300 post breise ar fud an chórais oideachais go
ginearálta. 

2.1 Míbhuntáiste a Aithint agus
Díriú ar Thacaíochtaí

Rinne an Foras Taighde ar Oideachas (ERC) taighde don Choiste um Míbhuntáiste
Oideachasúil agus fuarthas fianaise láidir don mholadh go bhfuil éifeacht iolraitheora ag an
míbhuntáiste a bhaineann le bochtaineacht agus eisiamh sóisialta nuair a thagann líon mór
daltaí i scoil ó chúlra faoi mhíbhuntáiste (“éifeacht an chomhthéacs shóisialta”).

Ina theannta sin, ní bhfuair an ERC fianaise ar bith faoin bpointe ar leith ar a mbíonn an
éifeacht iolraitheora le feiceáil go soiléir agus pointe ar bith a athraíonn an ghaolmhaireacht
go cáilíochtúil. Mar ghaolmhaireacht líneach is fearr a dhéantar cur síos ar an
ngaolmhaireacht, ag teacht ó scoileanna le roinnt bheag daltaí ó chúlraí faoi mhíbhuntáiste ar
scála íslitheach le scoileanna le líon mór daltaí ó chúlraí faoi mhíbhuntáiste.

2. An Plean Gnímh – Creat Iomlán

Bunoideachas Oideachas Dara Leibhéal
600 scoil, lena n-áirítear:
• 300 scoil uirbeach/baile
• 300 scoil tuaithe

150 scoil

Cuirfear córas caighdeánaithe i bhfeidhm chun bunscoileanna agus scoileanna dara leibhéal a
aithint chun cáiliú d’acmhainní, acmhainní daonna agus airgeadais araon, de réir an méid
míbhuntáiste atáthar ag fulaingt. Tiocfaidh an córas caighdeánaithe seo in áit na socruithe
reatha uile atá ann chun díriú ar scoileanna chun páirt a ghlacadh i dtionscnaimh le haghaidh
a thabhairt ar mhíbhuntáiste. Beidh bailiúchán agus anailísiú ar shonraí i gceist ann ar na
leibhéil mhíbhuntáiste i scoileanna ar leith chun faisnéis a chur ar fáil do leithdháileadh
tacaíochtaí ar scoileanna agus ar chnuasghrúpaí scoileanna/pobail do thimthriall pleanála trí
bliana faoi CTS. Cuirfidh na táscairí a úsáidtear na difríochtaí idir míbhuntáiste uirbeach agus
tuaithe san áireamh.

Is é an ERC a dhéanfaidh bainistíocht ar an bpróiseas aitheantais agus anailíse ar son na
Roinne. 

In 2005 beidh fáil ar an gcéad sraith de shonraí ar leibhéil mhíbhuntáiste i mbunscoileanna
agus i scoileanna dara leibhéal a aithnítear faoin gcóras caighdeánaithe. Tiocfaidh na sonraí
seo de bharr suirbhé nua a rinne an ERC ar bhunscoileanna agus de bharr an nuashonrú a
rinne siad ar fhoinsí sonraí atá ann cheana féin maidir le leibhéil mhíbhuntáiste i scoileanna
dara leibhéal. 

Beidh cabhair le fáil ó Ghrúpa Comhairleach nua sa phróiseas iomlán, agus beidh tacaíocht le
fáil ó obair dearbhaithe cáilíochta atá comhordaithe trí oifigí réigiúnacha na Roinne agus tríd
an gCigireacht. Cuirfear faisnéis a fhaightear ó fhoinsí eile (e.g. maidir le réimsí a roghnaítear
do chuimsiú sna cláir RAPID agus CLÁR a dhéanann an Roinn Gnóthaí Pobail, Tuaithe agus
Gaeltachta a riaradh) san áireamh. 

Aithneofar 600 bunscoil agus 150 scoil dara leibhéal chun páirt a ghlacadh i CTS ag teacht ón
bpróiseas aitheantais agus díreofar orthu seo ionas go bhfaighfidh siad tacaíocht ar leith thar
na cúig bliana amach romhainn.  

Leanfaidh tacaíochtaí ar aghaidh ar an mbonn reatha do 2005/2006 do gach scoil eile atá ag
fáil acmhainní breise teagaisc nó airgeadais faoi scéimeanna agus cláir reatha chun dul i ngleic
le míbhuntáiste.  Déanfar athbhreithniú ar éifeachtúlacht na dtacaíochtaí seo  

Déanfar an chéad phróiseas aitheantais eile sa scoilbhliain 2009/2010 (chun am a thabhairt do
chur i bhfeidhm céimnithe an phlean gnímh seo) agus leanfaidh an próiseas ar aghaidh ina
dhiaidh sin ar bhonn timthriallach, ar aon dul leis an dtimthriall pleanála trí bliana atá molta
do scoileanna atá rannpháirteach i CTS a bhfuil cur síos air i gcuid 5 den doiciméad seo.

Déanfar an próiseas aitheantais a fheabhsú a thuilleadh do thimthriallta pleanála sa todhchaí
trí Bhunachar Sonraí na nDaltaí Bunscoile agus Córas Faisnéise Bainistíochta Breisoideachais
a fhorbairt, chomh maith le forbairt leanúnach a dhéanamh ar Bhunachar Sonraí na nDaltaí
Iar-bhunoideachais agus ar bhunachair shonraí mac léinn in institiúidí ardoideachais atá ann
cheana féin, agus iad ar fad ag baint úsáide as an umhir Phearsanta Seirbhíse Poiblí (PPS). De
bharr go bhfuil fáil ar Bhunachar Sonraí na nDaltaí Bunscoile, go háirithe, beifear in ann súil
a choinneáil ar dhaltaí óna gcéad chlárú ar scoil go dtí go dtéann siad ar aghaidh chuig
oideachas dara leibhéal agus níos faide arís. Lena chois sin, leanfaidh an Roinn ar aghaidh ag
déanamh forbartha ar an straitéis iomlán de shonraí/staitisticí atá aige agus oibreoidh sé i
gcomhar le ranna agus gníomhaireachtaí eile i gcomhthéacs na Straitéise Staitisticí atá ag an
mBord Náisiúnta Staidrimh.

2.2 An Clár Tacaíochta Scoile (CTS) nua

Faoi CTS, leithdháilfear acmhainní agus tacaíochtaí breise ar bhonn céimnithe ar scoileanna
agus ar chnuasghrúpaí scoileanna/pobail, de réir an leibhéil mhíbhuntáiste atá ag baint leo.
Déantar cur síos orthu sin i gcuid 3 thíos. 

2.3 Tacaíochtaí Scoile a Aontú

Tá comhaontú ginearálta ann, in ainneoin leasa ó idirghabhálacha aonair, go bhfuil gá le
freagairt níos comhtháite agus níos leanúnaí ar an tsaincheist a bhaineann le cuimsiú
oideachais. Rinne an Fóram ar Mhíbhuntáiste Oideachasúil agus obair an Choiste um
Míbhuntáiste Oideachaúils an teachtaireacht seo a threisiú.

Dá bhrí sin déanfar na scéimeanna agus cláir reatha seo a leanas a chomhtháthú i CTS, ar
bhonn céimnithe thar thréimhse chúig bliana 2005/2006 – 2009/2010:

• Tús Luath

• Giving Children an Even Break (ag cur an Scéim do Príomh-Cheantair faoi
Mhíbhuntáiste agus Timthriall an Mhíbhuntáiste a Bhriseadh san áireamh)

• an Tionscadal um Múinteoirí Tacaíochta (leibhéal an bhunoideachais)

• gnéithe den Luath-Thionscnamh Litearthachta, ina measc an tionscnamh
Aisghabhála Léitheoireachta agus Straitéis Litearthachta Chlár Scoile an Teastais
Shóisearaigh agus Tionscadal Taispeántais Leabharlainne



• an Scéim Caidrimh Baile-Scoil-Pobal

• an Clár Críochnúcháin Scoile (a fhaigheann maoiniú ón bPlean Forbartha
Náisiúnta le cúnamh ó Chiste Sóisialta na hEorpa)

• an Scéim Ceantair faoi Mhíbhuntáiste do scoileanna dara leibhéal agus
tionscadail ghaolmhara i scoileanna dara leibhéal ag tacú le rochtain ar oideachas
tríú leibhéal.

Leanfaidh Scéimeanna Deontais na Leabhar Scoile ag an gcéad agus dara leibhéal ar aghaidh
ag feidhmiú mar a bhí cheana. Ach cuirfear torthaí an phróisis aitheantais atá á thabhairt
isteach faoi láthair san áireamh agus acmhainní á leithdháileadh faoi na scéimeanna. Chomh
maith leis sin, cuirfear maoiniú breise spriocdhírithe ar fáil trí na scéimeanna, ar bhonn
céimnithe, do scoileanna atá rannpháirteach i CTS. Beidh an maoiniú seo dírithe go príomha
ar thacú le bunú, forbairt agus feidhmiú leanúnach scéimeanna leabhar ar iasacht/ar cíos.

Leathnófar na seirbhísí Caidrimh Baile-Scoil-Pobal (HSCL) agus seirbhísí an Chláir
Chríochnúcháin Scoile (SCP) le linn Céimeanna 1 agus 2 do gach bunscoil agus iar-bhunscoil
uirbeach/baile atá rannpháirteach i CTS agus nach bhfuil ag baint leasa as na seirbhísí seo
cheana féin. Déanfar an Scéim HSCL agus an Clár Críochnúcháin Scoile a chomhtháthú
isteach sa chreat CTS agus é á chur i bhfeidhm thar chúig bliana.

Bearta Tacaíochta

3.1 Soláthar d’Oideachas Luath-Óige

Beidh soláthar oideachais luath-óige spriocdhírithe ina phríomhpháirt den phlean gnímh. Is
féidir le hinfheistíocht i soláthar luathoideachais, a chuireann tacaíocht ar fáil do na leanaí is
leochailí, a bheith ina idirghabháil cumhachtach a thugann buntáistí oideachais ar feadh an
tsaoil. Is féidir le hinfheistíocht dá leithéid riachtanais chun airgead a chaitheamh ar bhearta
leasúcháin níos deireanaí i saol oideachais an linbh a laghdú nó a sheachaint. Tá seans ann
nach mbeidh na bearta seo chomh héifeachtach céanna ag an tráth seo agus tá seans ann
freisin go gcosnóidh siad níos mó airgid.

Faoi láthair cuimsíonn soláthar luath-óige i bpobail faoi mhíbhuntáiste raon leathan de
sholáthróirí, suíomh agus cur chuige. Tá an bhéim leathan ar chúram leanaí, agus níl ach líon
beag tionscadal a théann i ngleic le riachtanais oideachais agus cúraim ag an am céanna.
Cuireann an Roinn Oideachais agus Eolaíochta maoiniú ar fáil cheana féin do sholáthar
réamhscoile do leanaí ó phobail faoi mhíbhuntáiste faoi Thionscadal Shráid Rutland, an clár
dar teideal Tús Luath agus i réamhscoileanna don Lucht Siúil. 

Déanfaidh an plean gnímh iarracht gníomhartha luathoideachais a dhíriú ar na leanaí sin, ó
aois trí bliana go dtí go gcláraíonn siad don scoil, agus a bheidh ina dhiaidh sin ag freastal ar
bhunscoileanna uirbeacha/baile atá rannpháirteach i CTS agus a dhéanann freastal ar na
pobail is mó atá faoi mhíbhuntáiste. Nuair a bhaintear amach an chuspóir seo déanfar an
leathnú ar thacaíochtaí luathoideachais ar cheantair a ndéanann bunscoileanna eile atá
rannpháirteach i CTS freastal orthu a mheas. 

Oibreoidh an Roinn i gcomhpháirtíocht le ranna agus gníomhaireachtaí eile chun tacú le cláir
chúraim leanaí atá i bhfeidhm cheana féin i bpobail faoi mhíbhuntáiste agus an luach atá acu
a mhéadú. Déanfar é seo le súil a chinntiú go ndéantar freastal ar riachtanais chúraim agus
oideachais ghinearálta na leanaí atá i gceist ar bhealach comhtháite. Bainfidh rannpháirtíocht
ar leith na Roinne le maoiniú nó páirtmhaoiniú a chur ar fáil don ghné oideachais den
soláthar, nuair a bhíonn áiteanna nua i gceist, agus chun tacú le breis forbartha a dhéanamh
ar ghné oideachais i gcás soláthair cúraim leanaí atá ann cheana féin. Bainfidh sé freisin le
tacaíocht agus oiliúint ghairmiúil maidir le hoideachas a chur ar fáil do sholáthróirí atá ann
cheana féin, in éineacht le creat curaclaim agus caighdeáin d’oideachas luath-óige le cabhair
ón gComhairle Náisiúnta Measúnachta agus Curaclaim (NCCA) agus ón Lárionad um
Fhorbairt agus Oideachas Luath-Óige (CECDE). Cuirfidh na bearta seo go mór leis an
bpoitéinseal atá ann chun taithí luathfhoghlama ar ardchaighdeán a dhaingniú do leanaí
laistigh de sholáthar cúraim leanaí. 

Ina theannta sin, déanfaidh cigirí atá bunaithe in oifigí réigiúnacha na Roinne meastóireacht
ar thorthaí oideachais, le súil tacú le forbairt agus feabhas leanúnach na seirbhísí atá i gceist. 

3. An Plean Gnímh – Bearta Tacaíochta

Déanfaidh an CECDE moltaí ar fhorbairt agus treo amach anseo ar bhearta réamhscoile atá i
bhfeidhm cheana féin do leanaí ó phobail faoi mhíbhuntáiste atá maoinithe ag an Roinn. Ina
leith seo cuirfear san áireamh torthaí ó roinnt tuarascálacha meastóireachta ar Thús Luath a
d’ullmhaigh an ERC. Táthar i mbun an staid a bheidh ag soláthar luathoideachais do leanaí
den Lucht Siúil a mheas freisin i bhfianaise meastóireachta a d’fhoilsigh Cigireacht na Roinne
in 2003 agus mar chuid den fhorbairt leanúnach ar Straitéis um Oideachas don Lucht Siúil a
mhairfidh cúig bliana ar fad. Le himeacht ama déanfaidh an Roinn iarracht leibhéal
comhtháite a mhéadú idir na bearta réamhscoile atá i bhfeidhm cheana féin agus idir na bearta
seo agus obair soláthróirí eile san earnáil iomlán a bhaineann le cúram leanaí agus
luathoideachas.

Tá saincheisteanna maidir le comhordú thar ranna éagsúla atá bainteach le hearnáil an
chúraim leanaí agus an luathoideachais á meas ag Grúpa Oibre Ardleibhéal Idir-Rannach ar
Chúram Leanaí agus Luath-Oideachas le súil deireadh a chur le dúbailt agus an úsáid is fearr
a bhaint as na hacmhainní atá i gceist. Lena chois sin, cabhróidh athbhreithniú leathan de
chuid an OECD ar bheartas agus ar chleachtas cúraim leanaí agus oideachais in Éirinn, a
foilsíodh i mí Mheán Fómhair 2004, agus obair chomhlánaithe a rinne foireann thionscadail
an NESF chun creat beartais agus próiseas ar chur i bhfeidhm do chúram agus oideachas
luath-óige, le tacaíocht a thabhairt do bheartas a fhorbairt sa réimse seo don todhchaí.

3.2 Litearthacht agus Uimhearthacht

Is scileanna bunúsacha a theastaíonn chun leas a bhaint as oideachas iad litearthacht agus
uimhearthacht (a dhéantar a shainmhíniú mar chomhtháthú de léitheoireacht agus
scríbhneoireacht, éisteacht, labhairt agus matamaitic don ghnáthshaol laethúil, do
chumarsáid agus d’fhoghlaim chun foghlaim).

Cuirfear moltaí ón tuarascáil ERC Reading Literacy in Disadvantaged Primary Schools
(Deireadh Fómhair, 2004) san áireamh nuair atá réamhullmhú ar leibhéal náisiúnta ar siúl do
bhearta litearthachta agus uimhearthachta a chur i bhfeidhm faoin bplean gnímh seo. Tá an
tuarascáil bunaithe ar ghrinnsuirbhé ar 94 scoil. Cuirfear faisnéis ar fáil freisin don phróiseas
ullmhúcháin ó thuarascáil curtha le chéile ag Cigireacht na Roinne, Litearthacht agus
Uimhearthacht i Scoileanna faoi Mhíbhuntáiste: Dúshláin do Mhúinteoirí agus d’Fhoghlaimeoirí
(Aibreán 2005) i ndiaidh meastóireachta a rinneadh in 2004 ar theagasc litearthachta agus
uimhearthachta i 12 bunscoil atá ag freastal ar phobail faoi mhíbhuntáiste.

Cuspóir ríthábhachtach den oideachas is ea oilteacht sa litearthacht a bhaint amach. Tagann
méadú ar thionchar deacrachtaí luath-litearthachta de réir mar a théann leanaí ar aghaidh
lena gcuid oideachais. Mura mbaineann leanaí caighdeáin litearthachta sách maith amach
sa litearthacht, ní féidir leo leas iomlán a bhaint as an gcóras oideachais litearthacht-
bhunaithe atá ag croílár sochaí forbartha nua-aimseartha. Léirigh taighde go bhfuil seans i
bhfad níos mó ann nach n-éireoidh go maith san oideachas le daltaí le leibhéil ísle
gnóthachtála sa litearthacht agus tá seans níos mó ann freisin go bhfágfaidh na daltaí seo an
chóras oideachais gan cáilíochtaí ar bith. Sa tuarascáil ERC a bhfuil tagairt déanta dó thuas,
fuarthas gurb é 27-30% (thart ar thrí huaire an mheáin náisiúnta) meánchóimheas na
ndaltaí le deacrachtaí suntasacha litearthachta i scoileanna atá ag freastal ar phobail faoi
mhíbhuntáiste, agus bhí an céatadán do scoileanna ar leith níos airde ná seo arís. Chomh
maith leis sin, tugann an fhaisnéis atá ar fáil faoi ghnóthachtáil uimhearthachta i scoileanna
atá ag freastal ar phobail faoi mhíbhuntáiste le fios go bhfuil sé ar leibhéal faoi bhun an
leibhéil a theastaíonn do ghnóthachtáil litearthachta.

In ainneoin na méaduithe suntasacha maidir le hacmhainní a chuirtear i bhfeidhm thar raon
tionscnamh, is beag fianaise atá ann go bhfuil feabhas ar bith tagtha ar mheánchaighdeán
litearthachta agus uimhearthachta na ndaltaí i mbunscoileanna a fhreastalaíonn ar phobail
faoi mhíbhuntáiste. Is ar an mbonn seo a thabharfar tús áite, laistigh den chur chuige
comhtháite nua atá á chur i bhfeidhm faoin bplean gnímh seo, do bhearta agus tacaíochtaí
ar leith chun torthaí litearthachta agus uimhearthachta a fheabhsú, le béim ar leith ar
idirghabháil luath ar leibhéal an bhunoideachais. 

Go dtí seo, níor cuireadh dóthain béime ar leibhéil ghnóthachtála litearthachta agus
uimhearthachta i leanaí a thomhas agus a thuairisciú, ar bhonn córasach. Dá bharr sin, ní
chuirtear bearta leasúcháin tráthúla i bhfeidhm do leanaí aonair, is bearta iad seo atá
bunaithe ar fhorbairt Próifíl agus Cláir Foghlama Aonair (IPLP), mar a mholtar i dTreoirlínte
Tacaíochta Foghlama na Roinne a foilsíodh in 2002. 

Beidh fócas athnuaite ar theagasc scileanna litearthachta agus uimhearthachta i scoileanna
atá rannpháirteach i CTS, agus ar dhul chun cinn a thomhas go córasach. Forbróidh
scoileanna pleananna gnímh trí bliana a thabharfaidh tosaíocht agus a leagfaidh amach
spriocanna do ghnóthachtáil litearthachta agus uimhearthachta, ag cur na hacmhainní
daonna agus airgeadais bhreise a chuirtear ar fáil chun cur leis an iarracht seo san áireamh.

Cuirfear líon bearta sonracha a bhaineann le litearthacht agus uimhearthacht mar atá
leagtha amach i gcodanna 3.2.1 – 3.2.5 thíos i bhfeidhm, agus tabharfar tús áite do chur i
bhfeidhm i scoileanna agus i bpobail scoileanna leis na leibhéil is airde míbhuntáiste.

3.2.1 Litearthacht Teaghlaigh

Cuirfear tús le tionscadal litearthachta nua do theaghlaigh, tionscadal a aithníonn an ról
riachtanach atá ag tuismitheoirí agus baill eile den teaghlach maidir le litearthacht leanaí a
fhorbairt. Bainfidh  an tionscadal seo úsáid as réamhthaithí sa réimse seo agus beidh sé á chur i
bhfeidhm ar bhonn céimnithe. Beidh sé bunaithe ar chur chuige comhpháirtíochta le
rannpháirtíocht ó sheirbhísí litearthachta d’aosaigh na gCoistí Gairmoideachais,
comhordaitheoirí HSCL ar leibhéil a bhaineann leis an mbaile-phobal-scoil agus an Áisíneacht
Náisiúnta Litearthachta d’Aosaigh (NALA). Déanfar raon straitéisí a mheas, lena n-áirítear
straitéisí chun tacú le foghlaim sa bhaile, nuair nach mbíonn gá freastal ar ranganna foirmiúla.
Tá go leor tairbhe le baint as na scileanna gairmiúla atá ar fáil sna hearnálacha scoile agus
litearthachta d’aosaigh a nascadh le chéile. I bPlean Forfheidhmiúcháin an Chláir Náisiúnta
Litearthachta agus Uimhearthachta d’Aosaigh, a d’fhoilsigh an NALA go deireanach sa bhliain
2004, leagtar amach bealach d’fhorbairt bhreise struchtúrtha ar an tseirbhís litearthachta
d’aosaigh agus cuirtear béim ar an tábhacht a bhaineann le comhpháirtíocht éifeachtach le
páirtithe leasmhara agus pobail chuí d’fhorbairt na seirbhísí amach anseo.   

3.2.2 Litearthacht agus Uimhearthacht – Oideachas Luath-Óige

Déanfaidh an Roinn iarracht luach a chur le soláthar luath-óige i bpobail a bhfuil
bunscoileanna uirbeacha/baile ag freastal orthu a bhfuil na leibhéil is airde míbhuntáiste
iontu, trí thacú le gné luathoideachais ar ardchaighdeán a chur i bhfeidhm. Cuirfidh sé seo
béim láidir ar fhorbairt, trí spraoi struchtúrtha, agus rannpháirtíocht tuismitheoirí, na
scileanna cognaíocha agus teanga labhartha a thacaíonn le sealbhú leanaí ar chumas
litearthachta agus uimhearthachta i bhfoghlaim scoile ina dhiaidh sin. Aithníonn na
treoirlínte curaclaim don chlár Tús Luath dea-chleachtas ina leith seo.

3.2.3 Litearthacht agus Uimhearthacht – Bunoideachas

Cuirfear acmhainní breise ar fáil do dhianchláir forbartha gairmiúla do mhúinteoirí sa
litearthacht agus san uimhearthacht. Ar aon dul le moltaí ERC in Reading Literacy in
Disadvantaged Primary Schools, cuirfear roinnt cuiditheoirí litearthachta agus uimhearthachta
ar fáil trí Chlár Tacaíochta Churaclam na Bunscoile (PCSP) chun tacaíocht agus comhairle a
chur ar fáil do scoileanna maidir le cur chuige éifeachtach na scoile uile, an chnuasghrúpa
agus an duine aonair a bheith acu agus chun obair ranga agus múinteoirí tacaíochta a
chomhordú. Cuimseoidh an tseirbhís chomhairleach seo saineolas sa réimse a bhaineann le
teiripe urlabhra agus teanga, chun cabhrú le múinteoirí ranga agus tacaíochta le cláir a
fhorbairt don scoil uile chun aghaidh a thabhairt ar easpaí teanga, go háirithe i ranganna
naíonán agus i ranganna sóisearacha.

Moltar in Reading Literacy in Disadvantaged Schools gur cheart do scoileanna le líon mór daltaí
le deacrachtaí suntasacha léitheoireachta acu, athstuchtúrú a dhéanamh ar sholáthar teagaisc
léitheoireachta agus seirbhísí tacaíochta, go háirithe do leanaí sna bunranganna. Cabhróidh
na cuiditheoirí nua litearthachta agus uimhearthachta le scoileanna atá rannpháirteach i CTS
chun socruithe áitiúla feiliúnacha a fhorbairt agus a chur i bhfeidhm maidir leis seo. Tugann
an tuarascáil ERC samplaí de na hathruithe ar féidir a dhéanamh ar bhealach úsáideach,
bunaithe ar thorthaí ó thaighde idirnáisiúnta, lena n-áirítear: 

• “cross-grade groups (for reading classes only) composed of pupils in senior infants to
second-class with similar levels of (regularly reviewed) reading achievement;

• reading groups assigned to class and support teachers on a rotating basis, so that
most or all pupils have access to a support teacher for at least part of the school year”

Trí na bearta seo a leanas a chur i bhfeidhm tacófar leis na gníomhartha thuas: 

• leathnófar an infhaighteacht atá ar chláir Aisghabhála Léitheoireachta agus First
Steps. Clár idirghabhála luaithe is ea Aisghabháil Léitheoireachta (RR) le cabhrú
le leanaí a bhfuil deacrachtaí acu foghlaim conas léamh agus scríobh. Croílár an
chuir chuige Aisghabhála Léitheoireachta is ea teagasc duine ar dhuine agus
cabhraíonn sé le cosc a chur ar dheacrachtaí litearthachta a bheith fréamhaithe
agus ar dhrochéifeachtaí leathana agus fadtréimhseacha a théann i bhfeidhm ar
fhorbairt oideachais, shóisialta agus mhothúchánach leanaí. Cur chuige bunaithe
ar thaighde i leith forbartha litearthachta is ea First Steps, agus áirítear air sin
cúrsaí forbartha gairmiúla agus ábhair thacaíochta do mhúinteoirí bunoideachais.
Cuireann sé modh cruinn ar fáil do mhúinteoirí chun inniúlachtaí agus dul chun
cinn leanaí sa teanga labhartha, sa léitheoireacht, sa scríbhneoireacht agus sa litriú
a mheas agus a mhonatórú. Ansin nascann sé an mheasúnacht seo le
gníomhaíochtaí agus straitéisí feiliúnacha atá bunaithe ar an seomra ranga le
cinntiú go ndéantar dul chun cinn seasmhach le linn na mblianta ar an mbunscoil
agus go ndéantar é a chothabháil. Cuireann Aisghabháil Léitheoireachta agus
First Steps cur chuige déchronach comhlánaithe ar fáil chun dul i ngleic le
fadbanna litearthachta ar leibhéal an bhunoideachais

• leathnófar an infhaighteacht atá ar an gclár Aisghabhála Matamaitice agus
cuirfear na hábhair Ready, Steady, Go Maths ar fáil den chéad uair. Clár
idirghabhála luaithe is ea Aisghabháil Matamaitice a forbraíodh chun cur chuige
córasach a chur ar fáil maidir le cabhrú le leanaí a bhfuil deacrachtaí ar leith acu
leis an matamaitic. Cuireann an clár dianteagaisc aonair ar fáil do na daltaí is lú
gnóthachtála d’fhonn iad a chur ar aghaidh chuig leibhéal lena mbeadh súil leis
go bhfoghlaimeoidís i ngnáthrang. In Ready, Steady, Go Maths tá cluichí agus
ábhair choincréideacha le n-úsáid agus coincheapa uimhreacha agus spásúla á
dteagasc do leanaí agus dá bhrí sin ag neartú an tuiscint atá acu ar
uimhearthacht, ag staid fíorthábhachtach dá bhforbairt. Arís, cuireann
Aisghabháil Matamaitice agus Ready, Steady, Go Maths cur chuige comhlántach
ar fáil chun dul i ngleic le fadhbanna uimhearthachta ar leibhéal an
bhunoideachais

• cuirfear tacaíocht ar fáil chun tuilleadh forbairt a dhéanamh ar thionscnaimh
léitheoireachta i gcomhpháirt agus tionscnaimh mhatamaitice i gcomhpháirt
agus ar na tionscnaimh Reading for Fun agus Maths for Fun a chuirtear i
bhfeidhm tríd an Scéim HSCL. Aithníonn na tionscnaimh seo an ról tábhachtach
a bhíonn ag tuismitheoirí mar príomhoideachasóirí dá leanaí, agus baineann siad
go díreach le tuismitheoirí agus baill teaghlaigh eile i ngníomhaíochtaí seomra
ranga agus baile a chabhraíonn le forbairt leanaí maidir leis an litearthacht agus
an uimhearthacht

• tacófar le forbairt bhreise a dhéanamh ar thacaíochtaí don am tar éis na scoile agus
do laethanta saoire chun cabhrú le forbairt litearthachta agus uimhearthachta na
leanaí trí bheith rannpháirteach i ngníomhaíochtaí seach-churaclaim agus trí sult
a bhaint astu. Leanfar ar aghaidh le leathnú agus forbairt a dhéanamh ar raon
leathan gníomhaíochtaí dá leithéid a fhaigheann maoiniú cheana féin tríd an gClár
Críochnúcháin Scoile. Tá sé de bhuntáiste ag na gníomhaíochtaí seo am breise a
chur ar fáil taobh amuigh den lá scoile chun cur le scileanna litearthachta agus
uimhearthachta agus cuireann siad le gníomhaíochtaí litearthachta teaghlaigh atá
ag fáil tacaíochta cheana ón Scéim HSCL.

Ina theannta sin, déanfaidh an Chigireacht tuilleadh oibre ar an tuarascáil Litearthacht agus
Uimhearthacht i Scoileanna faoi Mhíbhuntáiste :Dúshláin do Mhúinteoirí agus d’Fhoghlaimeoirí, trí
mhúnlaí reatha de dhea-chleachtas sa réimse seo a aithint, le súil iad a scaipeadh agus a chur
chun cinn.

3.2.4 Litearthacht agus Uimhearthacht – Oideachas Dara Leibhéal

Ar an dara leibhéal, tacófar agus leathnófar an obair atá ar siúl cheana féin ar fhorbairt agus
ar chur i bhfeidhm straitéisí litearthachta agus uimhearthachta na scoile uile faoi Chlár Scoile
an Teastais Shóisearaigh (JCSP). Beidh maoiniú breise ar fáil don chuspóir seo, agus
cabhróidh sé le scoileanna dara leibhéal atá rannpháirteach i CTS, maidir le tosaíocht a
thabhairt do na bearta seo a leanas ag an tsraith shóisearach: 

• próiseas dian-idirghabhála do dhaltaí le deacrachtaí suntasacha litearthachta a
chur i bhfeidhm, ag úsáid a soláthar tacaíochta foghlama agus ag cur straitéis na
scoile uile i bhfeidhm le tacaíocht, nuair is cuí, ó thacaíochtaí a fhaigheann
maoiniú ó na hacmhainní breise a chuirtear ar fáil do scoileanna agus do
chnuasghrúpaí scoileanna trí CTS

• pleanáil, monatóireacht agus taifead ar dhul chun cinn oideachais gach mac
léinn spriocdhírithe

• meastóireacht a dhéanamh ar éifeachtúlacht na straitéisí a úsáidtear ar bhonn
leanúnach agus athruithe a dhéanamh, más cuí. 

Bunaithe ar thorthaí dearfacha na meastóireachta, leathnófar Tionscadail Taispeántais
Leabharlainne JCSP ar bhonn céimnithe chuig tuilleadh scoileanna dara leibhéal atá
rannpáirteach i CTS, agus tacóidh sé le cur i bhfeidhm straitéisí litearthachta agus
uimhearthachta na scoile uile, sna scoileanna atá rannpáirteach. Measfar cur i bhfeidhm na
roghanna a bhaineann leis an leabharlann taistil agus comhthacaíocht leabharlainne, áit a
mbeidh a leithéid feiliúnach do riachtanais agus imthoscaí ar leibhéal áitiúil. 

Tabharfar tacaíocht d’fhorbairt bhreise na dtionscnamh a bhaineann le Reading for Fun agus
Maths for Fun trí Scéim HSCL, ar an dara leibhéal chomh maith le leibhéal an bhunoideachais. 

Déanfar scrúdú ar riachtanais na ndaltaí sa tsraith shinsearach, mic léinn na
hArdteistiméireachta Feidhmí go háirithe, maidir le tacaíochtaí litearthachta agus
uimhearthachta ar leibhéal níos airde, mar chuid d’athbhreithniú leanúnach an NCCA ar
oideachas dara leibhéal sa tsraith shinsearach.

3.2.5 Litearthacht agus Uimhearthacht
– Ról Chóras Leabharlainne an Údaráis Áitiúil

Cuireann córas leabharlainne an údaráis áitiúil an infrastruchtúr cultúrtha agus faisnéise is
mó sa stát ar fáil trí líonra de 340 leabharlann brainse agus 30 leabharlann taistil. Tá Scéim
Leabharlainne Bunscoileanna na Roinne á riaradh faoi láthair trí chóras leabharlainne an
údaráis áitiúil agus chuir an tAire Oideachais agus Eolaíochta breis maoiniú ar fáil don Scéim
in 2004, chun breis leabhar a chur ar fáil do bhunscoileanna atá faoi mhíbhuntáiste. Tá na
leabhair a ceannaíodh tríd an gcóras leabharlainne mar thoradh ar an tionscnaimh seo in
úsáid i gcomhar le tuismitheoirí chun cultúr léitheoireachta a chur chun cinn sa bhaile.
Leanfar ar aghaidh le tuilleadh comhoibrithe ar shaincheisteanna a bhaineann le cuimsiú
oideachais idir an córas leabharlainne agus earnáil an oideachais maidir leis an bplean gnímh
seo a chur i gcrích. Aithníonn doiciméad straitéise na Roinne Comhshaoil, Oidhreachta agus
Rialtais Áitiúil, Branching Out: A New Public Library Service, raon deiseanna a bhaineann leis
seo. I measc na samplaí de cheantair a bhfuil córas leabharlainne an údaráis áitiúil ag tacú le
scoileanna agus pobail scoilbhunaithe cheana féin agus ar féidir leo bunús a chruthú maidir
le tuilleadh forbairt a dhéanamh tá: 

• cabhrú le scoileanna ábhar léitheoireachta atá feiliúnach a roghnú agus a aimsiú
d’aoisghrúpaí éagsúla

• tacú le clubanna obair bhaile ar leibhéal áitiúil

• grúpaí léitheoireachta a chur chun cinn agus tacú leo, chomh maith le hidirphlé
le húdair a eagrú

• comhairle a chur ar fáil maidir le stoic leabhar agus reáchtáil leabharlann
scoilbhunaithe.

3.3 Ról an Bhaile agus an Phobail Áitiúil

Luaigh staidéar de chuid an OECD, Parents as Partners in Schooling (1997), go raibh an Scéim
Caidrimh Baile-Scoil-Pobal (HSCL) ina “a good example of innovative central government
initiatives” agus luaitear ann freisin, “It is clear from the Irish experience that educational
initiatives based in schools can raise the educational level of the adults involved, and result in a
general sense of empowerment in the local community. Parental involvement, especially in areas of
socio-economic deprivation, does not just benefit the children and the school – it is a crucial aspect
of lifelong learning.”

Ceann de phríomhchuspóirí an phlean gnímh seo is ea cur leis an obair mhaith a rinne an
Scéim HSCL le cúig bliana déag anuas. 

Cuirfear béim in athuair ar rannpháirtíocht tuismitheoirí agus teaghlaigh in oideachas leanaí
i scoileanna agus i gcnuasghrúpaí scoileanna atá rannpháirteach i CTS. Beidh sé riachtanach
go gcuirfidh scoileanna an fheidhm chaidrimh Baile-Scoil-Pobal chun cinn mar pháirt dá
bpleananna gnímh trí bliana, le comhordaitheoirí fostaithe ar bhonn lánaimseartha chun aire
a thabhairt do scoil amháin nó níos mó ná scoil amháin. Beidh freagracht ar mhúinteoirí/ar
chomhordaitheoirí, atá i mbun oibre le cnuasghrúpaí bunscoileanna tuaithe, maidir le feidhm
HSCL mar phríomheilimint dá ndualgais. Beidh na múinteoirí/na comhordaitheoirí seo i
mbun oibre le daltaí, múinteoirí agus ionadaithe pobail maidir le haghaidh a thabhairt ar
riachtanais oideachais leanaí, riachtanais a bhaineann le litearthacht agus uimhearthacht san
áireamh. 

I measc na ngníomhaíochtaí sonracha a bheidh le déanamh maidir leis an Scéim HSCL atá ann
faoi láthair beidh na rudaí seo a leanas: 

• comhtháthú sheirbhís an mhúinteora/an chomhordaitheora tuaithe faoi
dhualgas oibre foireann neartaithe náisiúnta HSCL

• leanúint ar aghaidh ar cur leis an obair atá ar bun ag comhordaitheoirí HSCL
cheana féin chun tacú le tuismitheoirí scileanna litearthachta agus
uimhearthachta a leanaí a fhorbairt, agus i gcás leanaí atá an-óg, a scileanna
teanga labhartha a fhorbairt

• ag cur le straitéisí reatha chun cur le rannpháirtíocht tuismitheoirí i gcás daltaí
sna meánranganna agus sna ranganna sinsearacha ar leibhéal an bhunoideachais
agus i gcás mac léinn dara leibhéal áit a bhfuil níos mó dúshlán i gceist ná mar
atá i gcás leanaí níos óige

• leanúint ar aghaidh ag obair ar “phríomhtháscairí feidhmíochta” a fhorbairt agus
ar bhailiúchán agus anailís chórasach sonraí maidir le gnóthachtáil agus le
torthaí. Ina leith seo, foilseofar cás-staidéir ar thionscnaimh rathúla a rinne
scoileanna ar rannpháirtíocht tuismitheoirí maidir le hoideachas a leanaí chun
gur féidir na sárchleachtais atá i gceist a scaipeadh ar bhonn níos forleithne. 

• an leibhéal comhtháite idir eilimintí an bhunoideachais agus eilimintí an
oideachais dara leibhéal den Scéim a mhéadú. Ar an mbealach seo, measfar
roinnt post comhordaitheora sa dá earnáil, áit ar cuí sin a dhéanamh. 

Chomh maith le Scéim HSCL, tá líon áirithe clár agus seirbhísí núalacha curtha i bhfeidhm le
blianta beaga anuas, agus é mar aidhm acu rannpháirtíocht tuismitheoirí agus teaghlaigh eile
san oideachas a mhéadú. Ina measc seo tá cláir phíolótacha litearthachta teaghlaigh, cláir
litearthachta d’aosaigh, Tionscnaimh Filleadh ar ais san Oideachas agus Tionscnaimh
Chomhionannas Oideachais agus níos mó seirbhísí do chúram leanaí, do chomhairleoireacht
agus do sheirbhísí gairmthreoracha d’aosaigh. Mar a léiríodh i gcuid 3.2.1 thuas, cuirfear
acmhainní ar fáil do thionscadal litearthachta teaghlaigh, a chuirfidh earnáil an Choiste
Gairmoideachais, comhordaitheoirí HSCL agus an Áisíneacht Náisiúnta Litearthachta
d’Aosaigh (NALA) i bhfeidhm ar bhonn comhoibritheach.

3.4 Bearta chun tinreamh, dul chun cinn, coinneáil
agus gnóthachtáil oideachais a fheabhsú

Bhunaigh an tAcht Oideachais, (Leas) (2000) an Bord Náisiúnta Leasa Oideachais (NEWB)
mar an t-aon phríomhchomhlacht náisiúnta a bheadh freagrach as tinreamh scoile. Déanann
an tAcht, ar cuireadh tús leis go hiomlán i mí Iúil, 2002, foráil d’ardú aois fágála scoile do 16
bliana d’aois nó comhlánú trí bliana d’oideachas dara leibhéal. Cuireann an tAcht creat
cuimsitheach le chéile a chothaíonn tinreamh rialta scoile agus a théann i ngleic le fadhbanna
a bhaineann le neamhláithreachas agus luathfhágáil scoile. Léiríonn anailís a rinneadh don
chéad tuarascáil náisiúnta ar neamhláithreachas, a chuir an NEWB le chéile in 2004, go raibh
leibhéil níos airde de neamhláithreachas sna scoileanna a bhí ag freastal ar phobail faoi
mhíbhuntáiste. Ó tharla go bhfuil nasc soiléir idir pátrúin tinrimh daltaí agus a ngnóthachtáil
oideachais, beidh tábhacht ar leith sa phróiseas pleanála atá le cur i bhfeidhm le straitéisí chun
feabhas a chur ar thinreamh ar leibhéal na scoile agus ar leibhéal an chnuasghrúpa
scoileanna/an phobail chun tacú le cur i bhfeidhm CTS (féach ar chuid 5 thíos).

Beidh ról ríthábhachtach ag an NEWB maidir le cur i bhfeidhm rathúil an phlean gnímh seo
agus tá acmhainní breise curtha ar fáil chun tacú le forbairt leanúnach na seirbhísí a chuireann
an Bord ar fáil. Beidh an Bord agus an Roinn ag obair i dteannta a chéile chun a bheith cinnte
go bhfuil cur chuige comhtháite ann maidir le leanaí atá i mbaol idir oifigigh leasa oideachais
agus foireann eile a bhfuil baint acu le cur i bhfeidhm CTS. 

Cuireann an Clár Críochnúcháin Scoile, ina bhfuil foghlaim, taithí agus sárchleachtas ó dhá
thionscnamh phíolótacha a bhí ann roimhe seo, raon leathan de thacaíochtaí spriocdhírithe
ar fáil ar bhonn aonair agus i ngrúpaí do leanaí agus daoine óga a d’fhéadfadh bheith i mbaol
an scoil a fhágáil go luath. Mar a léiríodh níos luaithe, cruthófar cnuasghrúpaí breise
(bunscoileanna agus scoileanna dara leibhéal san áireamh) faoin gClár le linn na scoilbhliana
2005/2006 agus na scoilbhliana 2006/2007. Mar thoradh ar an bpróiseas aitheantais,
d’fhéadfadh go mbeadh cuid den 53 scoil dara leibhéal, atá ag fáil maoiniú faoi shnáithe
Thionscnamh Coinneála um Fhanacht ar Scoil (SSRI) den SCP, incháilithe le bheith
rannpháirteach sna cnuasghrúpaí breise.

I ndiaidh meastóireachta ar an gClár Críochnúcháin Scoile, beidh sé á chomhtháthú i CTS
thar thréimhse chúig bliana de chur i bhfeidhm, agus déanfar athruithe cuí don mhúnla
tacaíochta más gá. Beidh ar chnuasghrúpaí scoileanna atá rannpháirteach i CTS na
sárchleachtais a aithníodh tríd an meastóireacht a chomhtháthú ina bpleananna gnímh ar
leibhéal an chnuasghrúpa.  

Aithnítear gur tréimhse thábhachtach in oideachas an linbh a bheith ag dul ar aghaidh ón
mbunoideachas go dtí an t-oideachas dara leibhéal. Tá daltaí nach n-éiríonn go maith leo ag
dul ar aghaidh ón mbunoideachas go dtí an t-oideachas dara leibhéal, níos mó i mbaol an scoil
a fhágáil go luath nó gan a dhóthain dul chun cinn a dhéanamh ó thaobh tearcghnóthachtála
de. Léiríonn staidéar a rinne an Institiúid um Thaighde Sóisialta agus Eacnamaíoch (ESRI) ar
son an NCCA, Moving Up – The Experiences of First Year Students in Post-Primary Education
(2004), mioniniúchadh ar an tsaincheist seo agus tharraing aird ar an tábhacht ar leith a bhain
leis maidir le grúpaí daltaí a bhí “i mbaol”. Cuirfear béim leanúnach ar chláir aistrithe
éifeachtaigh a fhorbairt trí chur leis an obair atá déanta ag an Scéim HSCL cheana féin agus
an Clár Críochnúcháin Scoile sa réimse seo. Beidh soláthar breise gairmthreorach, atá á chur
ar fáil do scoileanna dara leibhéal leis na leibhéil is airde míbhuntáiste (féach cuid 3.6 thíos),
ina chabhair maidir leis seo freisin.

Le linn an phróisis aistrithe chuig an múnla nua comhtháite, leanfaidh an Clár Críochnúcháin
Scoile, le tacaíocht ón tSeirbhís Náisiúnta Síceolaíochta Oideachais, ag cabhrú le scoileanna
maidir le freastal ar riachtanais mac léinn atá suaite go mothúchánach nó ó thaobh iompair
de. Beidh na sárchleachtais a aithneofar sa réimse seo ina ghné de phleananna gnímh
scoileanna agus cnuasghrúpaí scoileanna faoi CTS. Tabharfar freagracht maidir le comhordú
iomlán obair na múinteoirí breise a cuireadh ar fáil do 47 bunscoil faoi Thionscadal
Múinteoirí Tacaíochta, don fhoireann náisiúnta don Chlár Críochnúcháin Scoile don tréimhse
2005/2006 – 2006/2007. I rith an ama seo, forbrófar moltaí maidir leis na socruithe ar cheart
a bheith i gceist laistigh den chreat nua a chuireann CTS ar fáil. 

Déanfar níos mó forbartha ar an gcomhpháirtíocht reatha idir an Clár Críochnúcháin Scoile
agus Comhpháirtíocht Gnó na Scoileanna (ceann amháin de líon áirithe clár cuimsithe
shóisialta atá á bhainistiú ag Business in the Community – Ireland) trí rochtain ar
Chomhpháirtíocht Gnó na Scoileanna a leathnú do scoileanna rannpháirteacha dara leibhéal
eile i CTS. Beidh baint aige seo le gach scoil a nascadh le gnó agus deis a chur ar fáil do
scoileanna a bheith rannpháirteach i dtrí phríomhchlár ina gcuirtear meantóireacht mac léinn,
socrúcháin samhraidh do mhic léinn agus clár forbartha bainistíochta do phríomhoidí ar fáil. 

Bunaíodh na Tionscadail Chomhchaidrimh don Óige (YEPs) ar dtús sna 1970idí chun
áiseanna oideachais a chur ar fáil do leanaí a bhí imithe ón gcóras scoile traidisiúnta, leanaí a
raibh rátaí arda neamhláithreachais acu nó a bhí páirteach i, nó i mbaol a bheith páirteach i
mionchoireanna agus ciontacht. Is é an príomhcuspóir a bhaineann le YEPs na mic léinn a
athshlánú agus iad a chur ar ais sa chóras scoile traidisiúnta chomh tapa agus is féidir leo. Tá
cúig scoil speisialta i gceist leis na YEPs: trí scoil i mBaile Átha Cliath, scoil amháin i
Luimneach agus scoil amháin i gCorcaigh. Tá na scoileanna seo bunaithe mar bhunscoileanna
speisialta, gach ceann acu ag freastal ar chlárú de thart ar 25 mac léinn idir deich agus cúig
mbliana déag d'aois. Líon áirithe gníomhaireachtaí, na cúirteanna san áireamh, a chuireann na
mic léinn ar aghaidh chuig scoileanna mar sin. Cuirtear clár cuimsitheach de scileanna atá
riachtanach don saol ar fáil, chomh maith leis an ngnáthchuraclambeartaithe athbhreithniú
iomlán a dhéanamh ar ról agus feidhm YEPs le linn 2005. 

Maidir leo siúd a fhágann an scoil go luath, cuirfear comhtháthú méadaithe chun cinn idir
obair scoileanna agus obair ionad dara leibhéal atá ag freastal orthu siúd a fhágann an scoil go
luath, go háraithe hionaid Ógtheagmháil agus Ionaid Oiliúna don Lucht Siúil Sinsearach, i
gcomhthéacs leas oideachais na ndaoine óga atá páirteach. Beidh tuarascáil ar obair líon ionad
eile dóibh siúd a fhágann an scoil go luath á hullmhú, ionaid arb é an Roinn atá ag tacú leo
faoi láthair. Cuirfidh an tuarascáil na socruithe is feiliúnaí atá le cur i bhfeidhm maidir le
soláthar tacaíochta na Roinne sa réimse seo sa todhchaí san áireamh.

3.5 Tacaíochtaí oideachais bhreise spriocdhírithe

Cuirtear tacaíochtaí oideachais bhreise spriocdhírithe ar fáil do mhic léinn de chuid an Lucht
Siúil agus mic léinn nach bhfuil Béarla nó Gaeilge mar theanga dúchais acu, sa bhreis ar na
bearta cuimsithe ginearálta oideachais atá ann faoi láthair agus a gcuirfear leo faoi CTS.  

Tabharfar aghaidh ar fhorbairt beartais amach anseo maidir leis na tacaíochtaí oideachais
bhreise spriocdhírithe ar bhealach a chuirfidh leis na bearta sa phlean gnímh seo agus sa
Phlean Gnímh Náisiúnta i gcoinne an Chiníochais, a d'fhoilsigh an Roinn Dlí agus Cirt,
Comhionannais agus Athchóirithe Dlí in Eanáir, 2005.

Tá straitéis chuimsitheach cúig bliana á fhorbairt d’oideachas don Lucht Siúil le cabhair ón
gCoiste um Míbhuntáiste Oideachasúil agus ón gCoiste Comhairleach ar Oideachas don
Lucht Siúil. Ceann de na príomh-shaincheisteanna a bhfuil aghaidh á dtabhairt orthu is ea
conas ar féidir tacaíochtaí oideachais reatha spriocdhírithe do leanaí de chuid an Lucht Siúil
a chomhtháthú, ar bhonn céimnithe, i soláthar príomhshrutha seachas a bheith á gcur ar fáil
leo féin.

Moltar go mbeadh oifigí réigiúnacha na Roinne ag comhordú soláthar tacaíochtaí reatha ar
leibhéal áitiúil do leanaí agus daoine óga atá cláraithe i mbunscoileanna agus scoileanna dara
leibhéal nach bhfuil Béarla nó Gaeilge mar theanga dúchais acu. Is éard atá sna tacaíochtaí seo
cúnamh deontais agus/nó breis post do mhúinteoirí sealadacha. Chomh maith leis sin, tá
saincheisteanna beartais ghinearálta maidir le hoideachas daoine nach bhfuil Béarla nó
Gaeilge acu mar theanga dúchais. Tá athbhreithniú ar siúl ag an Roinn ar an gcur-chuige atá
ann le dul i ngleic le saincheisteanna beartais. 

3.6 Ábharthacht agus rogha curaclaim

Tabharfar spreagadh do scoileanna dara leibhéal atá rannpháirteach i CTS barrúsáide a bhaint
as Clár Scoile an Teastais Shóisearaigh (JCSP) agus as an Ardteistiméireacht Fheidhmeach
(LCA). Ar aon dul le hathbhreithniú an NCCA ar phróifílí agus ráitis atá sa JCSP, déanfar
athbhreithniú ar shocruithe acmhainne reatha an chláir.

Tharraing tuarascáil a rinne an ESRI le deireanas, The Transition Year Programme – An
Assessment (2004), aird ar an bpointe go bhfuil seans ann nach mbeidh deis ag mic léinn atá
ag dul chuig scoileanna atá ag freastal ar phobail atá faoi mhíbhuntáiste Clár na hIdirbhliana
a dhéanamh. Déanfar machnamh ar an mbealach is fearr atá ann maidir le haghaidh a
thabhairt ar an tsaincheist seo i gcomhthéacs chur i bhfeidhm an CTS.  

Tá ról tábhachtach ag comhairleoirí gairmthreoracha maidir le comhairle a chur ar mhic léinn
dara leibhéal maidir le roghanna gairme agus an tsaincheist ghaolmhar a bhaineann leis an
ábhar ceart a roghnú. Baineann sé seo le comhairle a chur ar fáil don duine aonair mar aon
leis an ngrúpa, cibé rud is cuí. Beidh soláthar gairmthreorach breise ar fáil do scoileanna dara
leibhéal atá rannpháirteach i CTS agus na scoileanna leis na leibhéil is airde míbhuntáiste.
Beidh an soláthar seo á dhíriú ar fhreastal ar riachtanais mac léinn sa tsraith shóisearach, le
béim ar thacú leo sa tréimhse i ndiaidh dóibh tosú ar an oideachas dara leibhéal agus cabhrú
leo roghanna ábhar cuí a dhéanamh agus nósanna maithe staidéir a fhorbairt. 

Leagann an plean gnímh béim ar leith ar fhorbairt agus monatóireacht scileanna litearthachta
agus uimhearthachta mar go bhfuil ról lárnach acu maidir le huirlisí don saol, don fhoghlaim,
agus do rannpháirtíocht shóisialta agus eacnamaíoch. Cé go bhfuil an tábhacht a bhaineann
leo soiléir, níl sna scileanna seo ach gnéithe den churaclam comhtháite sna bunscoileanna
agus scoileanna dara leibhéal atá deartha chun oideachas leathan a chur ar fáil, raon
intleachtaí agus scileanna a chothú agus a fhorbairt. Tá sé tábhachtach, dá bhrí sin, go
gcuirtear na hintleachtaí agus scileanna ar fad chun cinn i scoileanna agus go bhfuil réimse
leathan deiseanna ag mic léinn a chuireann ar a gcumas a bpoitéinseal a fhorbairt agus a
thacóidh le forbairt san fhéinmheas, rannpháirtíocht, agus spreagadh atá riachtanach maidir
le foghlaim ar bhealach rathúil. Cuid thar a bheith tábhachtach den phróiseas seo is ea
foghlaim trí ghníomhaíocht treoraithe agus fionnachtain, agus mic léinn ag feidhmiú mar
ghníomhairí gníomhacha agus iad ag foghlaim agus ag cur leis an eolas atá acu.

Sa chomhthéacs seo, tá ról tábhachtach ag corpoideachas agus oideachas ealaíon maidir le
deiseanna foghlama a chur ar fáil atá taitneamhach agus comhlíontach, a spreagann
cruthaitheacht, samhlaíocht agus féin chur in iúl agus a chuireann scileanna chun cinn sna
fearainn choincheapúla, fhisiciúla agus mhothaitheacha. 

Chomh maith le tacaíocht acadúil a chur ar fáil do leanaí agus daoine óga sa scoil ar bhonn
spriocdhírithe, cuireann an Clár Críochnúcháin Scoile raon leathan tacaíochtaí neamhacadúla
ar fáil, taobh amuigh d'uaireanta scoile agus le linn am saoire go minic. Tá na tacaíochtaí
neamhacadúla seo, gníomhaíochtaí spóirt agus cúltúrtha san áireamh, ríthábhachtach maidir
le cur le féinmheas, muinín, scileanna sóisialta agus díograis leanaí agus daoine óga maidir le
foghlaim, chomh maith le feasacht ar chomhthacaíocht agus tuiscint ar chómhuintearas,
úinéireacht agus bród as a scoil féin. Is féidir a rá, gur phríomhthacaíochtaí atá iontu maidir
le cosc a chur ar luathfhágáil scoile agus tacú le gnóthachtáil oideachais níos fearr mar chuid
ríthábhachtach den straitéis iomlán agus freagairt ilghnéitheach maidir le míbhuntáiste
oideachasúil a chur chun cinn. Leanfar ar aghaidh leis an bhforbairt ar thacaíochtaí den
chineál seo i gcomhthéacs CTS agus tabharfar spreagadh do na scoileanna rannpháirteacha
sárchleachtas a roinnt sa réimse seo, agus a bheith ag obair i gcomhar lena chéile maidir le
heagrú gníomhaíochtaí agus imeachtaí mar chuid dá bpleananna uile.

3.7 Ról Teicneolaíochtaí Faisnéise
agus Cumarsáide (TFC)

Cuid ríthábhachtach den phlean gnímh seo is ea rochtain níos fearr ar, agus úsáid TFC i measc
leanaí agus daoine óga i bpobail atá faoi mhíbhuntáiste a chur chun cinn. Tagann sé seo chun
cinn mar thoradh ar an bhfeasacht forleathan go mbíonn deighiltí nua sóisialta ann (an
“deighilt digiteach”) mar thoradh ar easpa rochtana ar TFC agus scileanna, go háirithe i measc
daoine óga.

Tá léargas tugtha ag forbairt litearthachta TFC go bhfuil tionchar suntasach aige ar fhorbairt
litearthachta agus uimhearthachta go ginearálta. Tá aghaidh tugtha ar thionscadail nuálacha
cosúil le cláir fhoghlama i gceantar na Libéirtí i mBaile Átha Cliath ag an Digital Hub
Development Agency, agus tá líon áirithe tionscadal a chuireann comhcheangailteacht
leathanbhanda ar fáil do scoileanna tuaithe iargúlta, agus léiríonn na tionscadail seo conas ar
féidir le TFC feabhas a chur ar rannpháirtíocht agus rochtain oideachais. Áit a mbíonn TFC
comhtháite i gceart i suíomh oideachais, is féidir leo cur ar chumas daltaí foghlaim ar bhealaí
nua agus suimiúla, ag spreagadh a rannpháirtíochta agus ag déanamh cumarsáid níos éasca.
Tá líon áirithe samplaí de chláir nuálacha i ndiaidh na scoile, cuid acu atá maoinithe ag an
bpobal gnó, a chuireann deis ar fáil do leanaí agus daoine óga ó phobail faoi mhíbhuntáiste
baint a bheith acu le TFC, ag tabhairt deis dóibh a bheith rannpháirteach i ngníomhaíochtaí
dúshlánacha, réiteach fadhbanna agus cur in iúl cruthaitheach, mar shampla, trí
teicneolaíocht fístéipe digiteach nó bogearra beochain a úsáid. Tá fianaise ann a thugann le
fios gur féidir le húsáid chruthaitheach TFC san oideachas deis a thabhairt do mhic léinn atá
i mbaol an scoil a fhágáil go luath, teagmháil a dhéanamh leis an bhfoghlaim ar bhealaí nua,
agus mar thoradh air sin bíonn spreagadh, tinreamh agus cur i bhfeidhm feabhsuithe sna
hábhair ar fad.    

Uirlis luachmhar freisin is ea fáil agus rochtain ar TFC maidir le feabhas a chur ar chumarsáid
idir scoileanna, agus mar shampla, is féidir leis ról luachmhar a bheith aige maidir le cláir
aistrithe éifeachtaigh a chur ar fáil ón mbunoideachas go dtí an t-oideachas dara leibhéal. 

Cabhróidh comhthiomantas earnáil na teileachumarsáide agus an Rialtais de €18m le
hacmhainn cumas leathanbhanda a leathnú do bhunscoileanna agus scoileanna dara leibhéal
agus le soláthar breis maoinithe de €18m ón Roinn Oideachais agus Eolaíochta in 2004, le
hinfrastruchtúr TFC scoileanna a fhorbairt, agus cabhróidh sé go ginearálta le scoileanna
maidir le feabhas a chur ar rochtain ar áiseanna TFC agus leathnaíonn sé an poitéinseal atá
ann maidir le húsáid níos leithne a bhaint as idirghabhálacha foghlama nuálacha chun
cuimsiú oideachais a chur chun cinn. Leanfaidh an Roinn ar aghaidh leis an dul chun cinn
maidir le TFC i scoileanna, le tús áite á thabhairt d'fhorbairt tacaíochtaí i scoileanna atá ag
freastal ar phobail faoi mhíbhuntáiste agus ag déanamh soláthair do leanaí le riachtanais
speisialta.

3.8 Cláir Rochtana Ard-Oideachais

Bunaíodh Oifig Náisiúnta do Chothromas Rochtana ar Ard-Oideachas laistigh den Údarás um
Ard-Oideachas go luath in 2004. Is é dualgas oibre na hOifige Náisiúnta rochtain chuimsitheach
agus chothromasach ar ardoideachas a éascú do ghrúpaí nach raibh ionadaíocht chóir acu go dtí
seo sa chóras ardoideachais agus rannpháirtíocht feabhsaithe ag mic léinn ó chúlraí faoi
mhíbhuntáiste socheacnamaíoch, mic léinn faoi mhíchumas agus mic léinn aibí ‘dara seans’ a
chur chun cinn. Leis an eisceacht atá ann de roinnt tionscadal atá ag feidhmiú i scoileanna dara
leibhéal, riarann an Oifig Náisiúnta bearta rochtana a bhí á mbainistiú tráth ag an Roinn
Oideachais agus Eolaíochta, eadhon an Ciste Cúnaimh do Mhic Léinn, an Ciste do Mhic Léinn
faoi Mhíchumas agus Ciste Comhpháirtíochta na Mílaoise do Mhíbhuntáiste, chomh maith leis
an eilimint rochtana de thionscnaimh spriocdhírithe an Údaráis um Ard-Oideachas.  

D’fhoilsigh an Oifig Náisiúnta plean gnímh don tréimhse 2005-2007, dar teideal Cothromas
Rochtana ar Ard-Oideachas a bhaint amach in Éirinn, i mí na Nollag, 2004. I measc na réimsí a
aithníodh sa Phlean a raibh gá le gníomhaíocht a dhéanamh ina leith bhí forbairt ar chreat
náisiúnta de chothromas ar bheartais rochtana, tionscnaimh chun rochtain a leathnú
d’fhoghlaimeoirí nach bhfuil ionadaíocht chóir acu, chomh maith le soláthar tacaíochtaí
d’institiúidí ard-oideachais maidir le clár oibre praiticiúil a bheith acu chun cothromas rochtana
a bhaint amach mar phríomhchuid de straitéis instiúideach. Cuirfidh an obair atá le déanamh sna
réimsí seo leis an gcur chuige nua maidir le cuimsiú oideachais a leagadh amach sa doiciméad seo
agus beidh an Roinn agus an Oifig Náisiúnta ag obair lena chéile ina leith.   

Déanfar monatóireacht ar obair na dtionscadal rochtana a bhfuil an Roinn fós á riaradh ag an dara
leibhéal agus déanfar athbhreithniú orthu le linn 2005/2006 - 2006/2007 le cabhair ó
chomhordaitheoirí ón gClár Críochnúcháin Scoile ar leibhéal áitiúil. Cuireann moladh plean
gnímh ón Oifig Náisiúnta naisc chun cinn idir institiúidí ardoideachais agus scoileanna atá ag
freastal ar phobail faoi mhíbhuntáiste chun comhtháthú idir na tionscadail seo agus obair na
hOifige Náisiúnta a fhorbairt amach anseo. 

4. Acmhainní a chur ar
fáil do Scoileanna agus
Cnuasghrúpaí
Scoileanna/Pobail sa
Chlár Tacaíochta Scoile 

Cuirfear deireadh le haimhrialtachtaí i scéimeanna reatha trí phróisis aitheantais agus
acmhainní a thabhairt le chéile do na bearta atá ann faoi láthair atá liostaithe i gcuid 2.3 thuas
faoi mhúnla aontaithe CTS. 

Cuirfear na hacmhainní ar fáil do scoileanna aonair agus cnuasghrúpaí scoileanna/pobail atá
rannpháirteach i CTS mar atá leagtha amach thíos. Áireoidh na hacmhainní a bheidh á gcur
ar fáil an leibhéal míbhuntáiste atá i gceist. 

4.1 Acmhainní a chur ar fáil do scoileanna aonair

Tabharfar tacaíochtaí foirne agus airgeadais atá ann do scoileanna aonair trí raon scéimeanna
agus clár le chéile, agus beidh siad dírithe ar scoileanna atá rannpháirteach i CTS trí chreat
comhtháite nua. Déanfar na tacaíochtaí a shruthlíniú ar bhonn céimnithe. Mar shampla, beidh
seirbhísí HSCL á gcur i bhfeidhm do bhunscoileanna uirbeacha/baile agus scoileanna dara
leibhéal ar fad atá rannpháirteach i CTS, agus nach bhfuil ag fáil na seirbhísí seo cheana féin,
sna scoilbhliana 2005/2006 agus 2006/2007.

Laghdófar uasmhéid ranganna do 20:1 sna ranganna sóisearacha ar fad (naíonáin
shóisearacha go rang a dó) agus 24:1 sna ranganna sinsearacha ar fad (rang a trí go rang a sé)
don 150 bunscoil uirbeach/baile leis na leibhéil is airde míbhuntáiste. 

Beidh na laghduithe seo a leanas i méid na ranganna bunscoileanna uirbeacha/baile a cuireadh
i bhfeidhm faoi iarscéimeanna fós i bhfeidhm sna scoileanna atá i gceist:

• Timthriall an Mhíbhuntáiste a Bhriseadh: baineann 32 scoil leas as uasmhéid
ranganna 15:1 i ranganna sóisearacha agus 27:1 i ranganna sinsearacha

• Giving Children an Even Break: baineann 211 scoil leas as uasmhéid ranganna
20:1 i ranganna sóisearacha agus 27:1 i ranganna sinsearacha

Cuirfidh príomhoidí scoile acmhainní airgeadais forlíonacha ar fáil go háitiúil agus cuirfear
treoirlínte agus critéir nua le chéile chun raon úsáidí na n-acmhainní seo a chur san áireamh.
Cuirfear socruithe cuí tuairiscithe i bhfeidhm sa chomhthéacs seo freisin.

4. Acmhainní a chur ar fáil do Scoileanna
agus Cnuasghrúpaí Scoileanna/Pobail i CTS



4.2 Acmhainní a chur ar fáil ar leibhéal an
chnuasghrúpa scoileanna/an phobail

Beidh rochtain ag cnuasghrúpaí scoileanna (bunscoileanna agus scoileanna dara leibhéal san
áireamh) agus pobail scoileanna a fhreastalaíonn CTS orthu ar acmhainní daonna agus
airgeadais chun dul i ngleic le míbhuntáiste oideachasúil ar leibhéal áitiúil chnuasghrúpa.   

Do na céimeanna tosaigh den chur i bhfeidhm, beidh múinteoir/comhordaitheoir áitiúil ag na
bunscoileanna tuaithe atá rannpháirteach i CTS chun freastal ar chnuasghrúpa scoileanna, ar
aon dul leis na socruithe atá ann cheana féin maidir leis seo faoin ngné tuaithe a bhaineann
le clár Giving Children an Even Break. Ní féidir roinnt bunscoileanna tuaithe atá scoite amach
ó scoileanna cosúil leo a chur i gcnuasghrúpaí agus dá bhrí sin cuirfear tacaíocht airgeadais ar
fáil mar mhalairt ar thacaíocht múinteora/comhordaitheora. Beidh athbhreithniú le déanamh
ar na socruithe fadtréimhseacha atá le cur i bhfeidhm sa réimse seo, agus é ag díriú ar eolas a
fháil faoin gcúis nach bhfuil an múnla tacaíochta atá ann feiliúnach sa chomhthéacs seo.

Cuirfear acmhainní ar fáil freisin do chnuasghrúpaí scoileanna cáilithe tríd an gClár
Críochnúcháin Scoile le linn na tréimhse roimh é a chomhtháthú i CTS, agus ina dhiaidh sin
beidh acmhainní á gcur ar fáil ar leibhéal an chnuasghrúpa le cinntiú gur féidir an múnla
seachadta trasearnála agus trasphobail, a thacaíonn leis an gClár Críochnúcháin Scoile agus
Scéim HSCL, a neartú tuillleadh faoi CTS.

4.3 Earcaíocht agus Coinneáil Príomhoidí
agus Foireann Teagaisc

Tá sé riachtanach a chinntiú gur féidir le scoileanna atá rannpháirteach i CTS leanúint ar aghaidh
ag mealladh agus ag coinneáil pearsanra atá cáilithe do phoist cheannaireachta agus teagaisc ar
bhonn leanúnach. Cé go mbeidh na tacaíochtaí ar fad, tacaíochtaí daonna agus airgeadais, a
bheidh á gcur ar fáil faoin bplean gnímh seo, ag cur leis an gcuspóir seo a bhaint amach, cuirfear
na sainbhearta seo a leanas i bhfeidhm ar bhonn céimnithe chun tacú leis:

• ceapfar príomhoidí riaracháin ar bhunscoileanna uirbeacha/baile atá
rannpháirteach i CTS le figiúirí níos ísle tinrimh agus foirne ná mar atá i
mbunscoileanna i gcoitinne

• beidh scéim saoire shabóideach á cur i bhfeidhm chun deiseanna a chruthú do
phríomhoidí agus do mhúinteoirí, atá ag obair le tréimhse ar leith ama i scoil atá
rannpháirteach i CTS, iarratas a dhéanamh chun tabhairt faoi thréimhse
forbartha chun cur lena bhfoghlaim agus éifeachtúlacht, agus buntáistí a
thabhairt dá mic léinn agus dá scoil dá bharr. Ceadóidh an scéim thart ar 50
saoire shábhóideach go bliantúil, agus leathnófar rochtain ar an scéim do na
scoileanna CTS ar fad ar bhonn céimnithe.

Ina theannta sin, beidh scoileanna atá rannpháirteach i CTS, ar aon dul le cleachtas reatha, ag
fáil tacaíochta ar dtús, uathu seo a leanas:

• An tSeirbhís Náisiúnta Síceolaíochta Oideachais

• An Bord Náisiúnta Leasa Oideachais

• Clár Tacaíochta Churaclam na Bunscoile

• Seirbhís Tacaíochta Dara Leibhéal

• Foirne Pleanála Forbartha Scoileanna ar leibhéal an bhunoideachais agus
leibhéal an oideachais dara leibhéal

• an Tionscnamh um Fheabhsú Gairmthreorach (i gcomhthéacs dul i ngleic le
luathfhágáil scoile)

Ar aon dul le moladh ón gCoiste um Míbhuntáiste Oideachasúil, measfar an poitéinseal atá
ann maidir le tús a chur le Clár um Rochtain Dhíreach do na cláir oideachais réamhsheirbhíse
ar fad do mhúinteoirí ar leibhéal an bhunoideachais agus leibhéal oideachais dara leibhéal,
ionas go mbeidh deis ag céatadán níos mó daoine ó phobail faoi mhíbhuntáiste a bheith
rannpáirteach ina leithéid de chláir amach anseo.



5. Pleanáil, Socrú
Spriocanna agus
Próisis Leanúnacha
Athbhreithnithe

Tacófar le cur i bhfeidhm an phlean gnímh seo trí phróiseas pleanála bunaithe go háitiúil ar
an dá leibhéal seo a leanas: 

• leibhéal na scoile aonair

• leibhéal an chnuasghrúpa scoileanna/an phobail

Beidh an-tábhacht ag baint le rannpháirtíocht mac léinn, tuismitheoirí, pobal áitiúil agus
gníomhaireachtaí atá i mbun oibre ar leibhéal áitiúil i gcomhthéacs an phróisis phleanála trí
chéile. Ní mór go háirithe, go mbeadh comhairle mac léinn ag na scoileanna dara leibhéal ar fad
atá rannpháirteach i CTS, chun tacú le hidirghníomhaíocht idir foireann scoile agus mic léinn
sa phróiseas pleanála a bhaineann le cur i bhfeidhm éifeachtach bearta CTS. Beidh sé
riachtanach eolas a chur ar fáil do phleananna ar leibhéal na gcnuasghrúpaí scoileanna/an
phobail trí phróiseas struchtúrtha comhairliúcháin le foghlaimeoirí. Beidh comhordaitheoirí
HSCL agus comhordaitheoirí an Chláir Chríochnúcháin Scoile breá ábalta tacú leis an bpróiseas
seo. Tá taithí forleathan forbartha ag an Scéim HSCL, go háirithe, maidir le tuismitheoirí a chur
san áireamh i gcás beartais a chur le chéile le ceithre bliana déag anuas ó cuireadh tús leis an
Scéim. Tá daltaí rannpáirteach sa phróiseas seo freisin le ceithre bliana anuas. 

Bunófar sraith táscairí coitinne ar bhonn comhpháirtíochta chun tuairisciú ar dhul chun cinn
a éascú maidir le cur i bhfeidhm plean gnímh scoileanna agus chnuasghrúpaí
scoileanna/pobail. I measc na samplaí de na réimsí gníomhaíochta a mbeadh táscairí
feiliúnach dóibh bheadh: 

• tinreamh daltaí

• daltaí a choinneáil ar scoil

• dul chun cinn/gnóthachtáil litearthachta agus uimhearthachta

• dul chun cinn oideachais/gnóthachtáil scrúdaithe do mhic léinn dara leibhéal

• comhpháirtíocht idir tuismitheoirí agus pobail

• comhpháirtíocht idir scoileanna, maidir le haistriú clár san áireamh

• naisc le gníomhaireachtaí seachtracha

Beidh sé riachtanach athbhreithniú a dhéanamh ar dhul chun cinn i gcás cuir i bhfeidhm
phlean gnímh scoileanna agus chnuasghrúpaí scoileanna/pobail agus beidh pleananna á n-
athrú, mar is cuí, agus an taithí san áireamh.

5. Pleanáil, Socrú Spriocanna agus Próisis
Leanúnacha Athbhreithnithe



5.1 Pleanáil ar leibhéal na Scoile Aonair

Seoladh an tionscnamh do Phleanáil Forbartha Scoileanna (SDP) i 1999 chun tacú le pleanáil
forbartha i scoileanna, agus tús áite á tabhairt do riachtanais scoileanna atá ag freastal ar
phobail faoi mhíbhuntáiste. Cuireadh treoirlínte do Phleanáil Scoile ar fáil do scoileanna faoin
tionscnamh. Rinneadh cur síos ar dhul chun cinn an tionscnaimh ó 1999, chomh maith leis
na dúshláin a bhí amach rompu sa Tuarascáil Náisiúnta Dul Chun Cinn, a d’fhoilsigh an
Roinn i 2003. I measc na ndúshlán seo bhí bunú pleanáil forbartha mar phróiseas
timthriallach sna scoileanna ar fad, cur chun cinn féinmheastóireacht scoile mar bhunús do
na gníomhaíochtaí forbartha ar fad, fócas a choinneáil ar theagasc agus foghlaim agus cuimsiú
méadaithe tuismitheoirí agus comhpháirtithe eile sa phróiseas pleanála. 

Forbrófar teimpléad pleanála speisialta maidir le cur i bhfeidhm ar bhonn céimnithe, trí
thionscnamh um Phleanáil Forbartha Scoileanna, i scoileanna atá rannpháirteach i CTS.
Cabhróidh sé seo le scoileanna a bpleananna gnímh féin trí bliana a fhorbairt. Forbrófar
pleananna gnímh scoilbhunaithe ar mheasúnacht ar an scoil mar atá sé inniu, rud a spreagann
féinmheastóireacht na scoile chomh maith le hionchur Chigireacht na Roinne. I measc na
bpleananna críochnaithe beidh spriocanna a bheidh forbartha go háitiúil faoi gach ceann de
na táscairí aontaithe. Ní mór aontú ar na spriocanna seo ar leibhéal na scoile uile, agus baill
foirne uile á gcur san áireamh, mar is cuí, ina bpleanáil aonair ghearrthréimhseach agus
fhadtréimhseach. 

Ina theannta sin, ba cheart go ndéanfadh an próiseas pleanála ar leibhéal na scoile, ar aon dul
le Treoirlínte Foghlama-Tacaíochta na Roinne, foráil do bhunú agus cothabháil Phróifíl agus
Clár Foghlama Aonair do gach dalta a fhaigheann tacaíochtaí suntasacha breise chun tacú le
cur chuige comhtháite na ndaoine gairmiúla ar fad atá ag cabhrú lena f(h)orbairt oideachais.
Forbrófar na socruithe beachta a bheidh le cur i bhfeidhm maidir leis seo, le cabhair ón
tSeirbhís Náisiúnta Síceolaíochta Oideachais, agus cuirfear i bhfeidhm iad ar bhonn céimnithe
faoin CTS.

5.2 Pleanáil ar leibhéal an chnuasghrúpa
scoileanna/an phobail

Cuirfidh na Pleananna Coinneála mionsonraithe a ullmhaíonn gach cnuasghrúpa den Chlár
Críochnúcháin Scoile agus Pleananna Comhtháite agus Forbartha cnuasghrúpa HSCL na
príomhphointí ar fáil a bhaineann le pleanáil ar an leibhéal seo go dtí go mbeidh na cláir
reatha chuí ar fad comhtháite i CTS. Aithníonn na pleananna seo tacaíochtaí atá le cur ar fáil
do dhaoine óga, a dtuismitheoirí agus an pobal ar bhonn spriocdhírithe faoi gach ceann de na
ceannteidil seo a leanas: 

Daoine Óga

• Tacaíochtaí In-Scoile

• Tacaíochtaí i nDiaidh na Scoile

• Tacaíochtaí do Laethanta Saoire

• Tacaíochtaí Lasmuigh den Scoil

Tuismitheoirí agus Pobal

• Tacaíochtaí, forbairt agus rannpháirtíocht tuismitheoirí

• Rannpháirtíocht, bainteacht agus comhpháirtíocht pobail/gníomhaireachtaí

Cuirfear le sárchleachtas sa réimse seo i gcás forbairt a dhéanamh ar an bpróiseas pleanála ar
leibhéal an chnuasghrúpa scoileanna/an phobail.



6. Forbairt Ghairmiúil



Beidh tacaíocht forbartha ghairmiúil ag teastáil ó phríomhoidí, leas-phríomhoidí, sealbhóirí
post freagrachta, múinteoirí agus pearsanra eile i scoileanna/cnuasghrúpaí scoileanna atá
rannpháirteach i CTS chun cur ar a gcumas aon cur chuige nua atá ag teastáil a chur i
bhfeidhm go héifeachtach agus barrúsáid a bhaint as na hacmhainní forlíonacha atá ar fáil trí
CTS.

Dá bhrí sin, forbrófar agus cuirfear tionscnamh nua ar réamhsheirbhís agus inseirbhís
ghairmiúil forbartha i bhfeidhm ar bhonn céimnithe. Tá aird tarraingthe ag taighde a rinneadh
an ERC don Choiste um Míbhuntáiste Oideachasúil, a léirigh go bhfuil seans níos fearr ann
go dtarlóidh forbairt ghairmiúil rathúil sna suímh thíos:

• sa scoil agus sa seomra ranga

• áit a gcuirtear deiseanna ar fáil do mhúinteoirí a bheith rannpáirteach go
gníomhach in anailís a dhéanamh ar theagasc agus foghlaim, cosúil le haiseolas
a fháil faoina gcuid teagaisc agus

• áit a bhfuil tacaíocht meantóireachta ar fáil

seachas sa mhúnla “cúrsa oiliúna” traidisiúnta. Beidh na torthaí seo mar bhunús do chur
chuige nua maidir le forbairt ghairmiúil.

I measc na bpríomhghníomhaíochtaí beidh: 

• obair leis na Coláistí Oideachais agus soláthróirí cúrsaí ainmnithe eile chun a
chinntiú go gcuirfear níos mó béime ar scileanna teagaisc agus modheolaíochtaí
litearthachta agus uimhearthachta san oiliúint réamhseirbhíse agus straitéisí
teagaisc, chun freastal ar raon leathan de riachtanais agus stíleanna foghlama
éagsúla

• díriú ar scoileanna atá rannpháirteach i CTS don chlár ionduchtaithe do
mhúinteoirí nua-cháilithe

• forbairt ghairmiúil do mhúinteoirí atá i mbun seirbhíse i scoileanna atá
rannpháirteach i CTS, chun na rudaí seo a leanas a chur san áireamh: 

■ tuiscint ar shaincheisteanna a bhaineann le cuimsiú oideachais ar leibhéal
na scoile uile

6. Forbairt Ghairmiúil

■ tús áite a thabhairt d’oideolaíocht, lena n-áirítear modheolaíochtaí agus
cleachtais teagaisc do ranganna níos lú, teagasc litearthachta agus
uimhearthachta, straitéisí agus modheolaíochtaí measúnachta, leagan síos
spriocanna a bhaineann le gnóthachtáil, rannpháirtíocht foghlaimeoirí agus
spreagadh agus comhoibriú a chur chun cinn. Cuirfear béim ar chur chuige
na scoile uile agus cur chuige na gcnuasghrúpaí scoileanna chomh maith le
forbairt ghairmiúil agus meantóireacht ar an suíomh, áit ar féidir sin a
dhéanamh (féach cuid 3.2.3 thuas)

■ aghaidh a thabhairt ar an tsaincheist a bhaineann le hionchais mhúinteoirí.
Tá aird tarraingthe ag obair a rinne an ERC don Choiste um Míbhuntáiste
Oideachasúil ar go leor taighde idirnáisiúnta atá déanta a léiríonn gur gné
choitianta de scoileanna agus cláir éifeachtacha é timpeallacht ina bhfuil
ardionchais ag múinteoirí agus ina bhfuil siad ag dul i dtreo ionchais arda,
agus go mbíonn tionchar dearfach aige seo ar fad ar ghnóthachtáil mac
léinn. Chomh maith leis sin thug an taighde le fios go bhfuil tábhacht ag
baint le cláir forbartha ghairmiúla atá ag díriú ar mhodhanna teagaisc níos
freagrúla

■ saincheisteanna a bhaineann le hiompar mac léinn (beidh ionchur ag an
tSeirbhís Náisiúnta Síceolaíochta Oideachais i bhforbairt ghairmiúil sa
réimse seo, ag cur moltaí an Tascfhórsa ar Iompar Mac Léinn i Scoileanna
Dara Leibhéal, a bhunaigh an tAire Oideachais agus Eolaíochta in Eanáir,
2005, san áireamh)

■ go mbeidh tuismitheoirí agus an pobal níos leithne rannpháirteach sa
phróiseas foghlama

■ straitéisí chun cosc a chur ar luathfhágáil scoile

■ oiliúint speisialach do mhúinteoirí i scoileanna CTS, ar aon dul leis na
sainriachtanais atá ag scoileanna dá leithéid.

• Forbairt ghairmiúil do phríomhoidí i scoileanna atá rannpháirteach i CTS, lena
n-áirítear cláir a thacaíonn le forbairt scileanna sna réimsí a bhaineann le
ceannaireacht straitéiseach agus bainistíocht athraithe le cabhair ón gclár um
Fhorbairt Ceannaireachta i Scoileanna.

Feidhmíonn an córas oideachais i gcomhthéacs imthoscaí sóisialta agus eacnamaíocha níos
leithne. D’fhéadfadh go mbeadh drochthionchar ag raon leathan saincheisteanna cosúil le
bochtaineacht, scoilt teaghlaigh agus fadhbanna sláinte ar chumas foghlama daltaí. Ní féidir
leis an gcóras oideachais na saincheisteanna seo a réiteach leis féin, nó ní féidir linn a bheith
ag súil go mbeadh sé in ann é sin a dhéanamh, ach ní mór don chóras oideachais ról tosaigh
a ghlacadh maidir le tionchar a imirt ar idirghabhálacha a mbíonn éifeacht acu ar chumas
daltaí an tairbhe is mó a bhaint as soláthar oideachais. Tá sé soiléir go bhfuil gnóthachtáil
oideachais ar cheann de na fachtóirí is suntasaí maidir le cabhair a thabhairt do dhaoine éalú
ó bhochtaineacht a théann ó ghlúin go glúin.

Príomhchuspóir den phlean gnímh seo is ea feabhas a chur ar chomhtháthú agus ar
chomhpháirtíocht atá ag feidhmiú laistigh den earnáil oideachais é féin agus idir an Roinn
Oideachais agus Eolaíochta, gníomhaireachtaí agus soláthróirí oideachais agus Ranna Rialtais
eile, gníomhaireachtaí, eagraíochtaí agus grúpaí cuí eile. Leanfaidh an Roinn ar aghaidh, trí
líonra nua de dheich n-oifig réigiúnacha a fhorbairt, a hacmhainn le hoibriú i
gcomhpháirtíocht le Boird Forbartha Contae (CDBs) agus gníomhaireachtaí,
comhpháirtíochtaí agus daoine aonair atá bunaithe go háitiúil a fheabhsú, chun bearta
cuimsithe sóisialta a chur chun cinn 

I measc na ngníomhaíochtaí ar leith nach mór tabhairt fúthu maidir le comhtháthú seirbhísí
agus feidhmiú comhpháirtíochta tá:

• tuilleadh forbartha ar chur i bhfeidhm an Chláir Bhéilí Scoile reatha agus Scéim
Bainne do Scoileanna an AE, ag comhoibriú leis an Roinn Gnóthaí Sóisialacha
agus Teaghlaigh agus an Roinn Talmhaíochta agus Bia. Is féidir le soláthar béilí i
scoileanna atá ag freastal ar phobail faoi mhíbhuntáiste, tionchar dearfach a
bheith aige ar thinreamh scoile agus gnóthachtáil oideachais, chomh maith le
buntáistí cothaitheacha

• ailíniú méadaithe ar na bearta seo a leanas san earnáil Óige, scoileanna agus
cnuasghrúpaí/pobail scoileanna atá rannpháirteach i CTS agus i mbun
gníomhaíochta chun dul i ngleic le luathfhágáil scoile: 

■ Tionscadail Speisialta do Dhaoine Óga faoi Mhíbhuntáiste

■ Tionscadail atá á mbainistiú ag Léargas, Cláir Malartaithe Idirnáisiúnta Óige
agus Tionscnaimh Ghrúpaí ina measc (tionscadail á rith agus á mbainistiú
ag daoine óga a dhéanann iarracht a bpobail áitiúla a fhorbairt agus a
fheabhsú).

7. Fócas athnuaite ar Chomhtháthú Seirbhísí
agus feidhmiú Comhpháirtíochta



Is féidir le hobair leis an óige ról thar a bheith tábhachtach a bheith aige maidir le cur le
hoideachas foirmiúil daoine óga agus, trí chabhrú agus tacú lena bhforbairt shóisialta, tugann
sé deis eile do dhaoine óga ó phobail faoi mhíbhuntáiste a bheith rannpháirteach agus san
áireamh san oideachas

• ag obair leis an Roinn Comhshaoil, Oidhreachta agus Rialtais Áitiúil, Cumann
Leabharlann na hÉireann agus An Chomhairle Leabharlainne, le tagairt ar leith
do chur chuige comhpháirtíochta a fhorbairt idir córas leabharlainne na n-
údarás áitiúil agus scoileanna agus cnuasghrúpaí scoileanna/pobail atá
rannpháirteach i CTS ar shaincheisteanna litearthachta

• forbairt plean iomlán Stiúrthóireacht Oifigí Réigiúnacha na Roinne maidir le
haghaidh a thabhairt ar chomhtháthú seirbhísí agus saincheisteanna
feidhmíochta comhpháirtíochta. San áireamh anseo beidh an poitéinseal maidir
le comhoibriú méadaithe le raon leathan d’eagraíochtaí comhpháirtíochta atá ag
cur tionscnaimh chuimsithe oideachais ar fáil ar leibhéal áitiúil, leibhéal an
chontae/leibhéal réigiúnach agus leibhéal náisiúnta i bhfeidhm, a bhfuil siad ag
tacú lena leithéid agus a bhfuil siad á gcomhtháthú. I measc na samplaí tá
comhpháirtíochtaí ceantair, Clár Athstiúrtha Óige na nGardaí, Tionscadail
“Springboard” agus seirbhísí teiripe agus urlabhra teanga a fhorbairt san earnáil
sláinte, Cumann Naomh Uinseann de Pól, forais agus eagraíochtaí
neamhbhrabúsacha eile cosúil le Atlantic Philanthropies, the Irish Youth
Foundation, Junior Achievement agus grúpaí eile. San áireamh sa phróiseas
pleanála tá:

■ taighde agus meastóireacht, ar bhonn réigiún go réigiún, ag leathnú
tionscadail reatha le gné chuimsithe oideachais agus deiseanna a aithint do
chomhordú/do chomhtháthú nó feidhmiú comhpháirtíochta níos fearr

■ múnlaí sárchleachtais atá i bhfeidhm cheana féin do sheachadadh seirbhísí
comhtháite agus feidhmiú comhpháirtíochta a aithint idir soláthróirí
oideachais agus páirtithe ó earnálacha eile, agus a n-úsáid níos leithne a chur
chun cinn

■ athbhreithniú a dhéanamh ar an ról atá ag comhordaitheoirí oideachais atá
nasctha le comhpháirtíochtaí ceantair faoi láthair agus moltaí a dhéanamh
maidir leis an treo a bheidh ag an tseirbhís seo amach anseo.

Is féidir le líonraí na bpríomhoidí scoile ról tábhachtach a bheith acu maidir le tacú agus
cabhrú le cur i bhfeidhm CTS. 

I gcomhthéacs chur i bhfeidhm CTS, beidh an Roinn i dteagmháil le struchtúir líonraithe ar
leibhéal náisiúnta agus ar leibhéal áitiúil. Táthar ag súil go mbeidh na nithe seo a leanas i
gceist le comhphlé agus comhoibriú tairbheach: 

• idirphlé ar na moltaí a bhaineann le pleanáil bunaithe go háitiúil, spriocanna a
leagan amach, measúnacht, féin-athbhreithniú agus meastóireacht mar atá
leagtha amach sa doiciméad seo

• iniúchadh a dhéanamh ar riachtanais agus idirphlé ar shocruithe éifeachtacha do
chur i bhfeidhm maidir le forbairt ghairmiúil

• deiseanna le hacmhainní a roinnt nó a chomhthiomsú a aithint, áit ar féidir leis
seo cur leis an luach agus luach níos fearr ar airgead a fháil

• aiseolas a iniúchadh, a chur chun cinn agus a chur ar fáil maidir le cur chuige
comhpháirtíochta agus comhtháite seirbhísí laistigh den earnáil oideachais agus
idir earnáil an oideachais agus earnálacha eile

• taithí agus faisnéis ar shárchleachtas a roinnt. 

Cuireann líonrú deiseanna ar fáil d’éisteacht, foghlaim agus comhoibriú úsáideach maidir le
saincheisteanna a bhaineann le cuimsiú oideachais bunaithe ar "leas an phobail".

Beidh oifigí réigiúnacha na Roinne ag feidhmiú mar phríomhphointe teagmhála le líonraí na
bpríomhoidí scoile ar bhonn leanúnach.

8. Idirchaidreamh le Líonraí na
bPríomhoidí Scoile

9. Taighde agus Meastóireacht
Go dtí seo, níor aithníodh go hiomlán an ról ríthábhachtach a bhíonn ag torthaí taighde agus
ag an machnamh ar thaithí idirghabhálacha. Chun aghaidh a thabhairt ar an imní seo, cuirfidh
an Roinn, le comhairle agus cabhair ón gCoiste um Míbhuntáiste Oideachasúil, grinnchlár
taighde agus meastóireachta i bhfeidhm chun eolas a chur ar fáil faoi bheartais a chur le chéile
sa réimse seo ar bhonn leanúnach. Beidh níos mó béime á cur ar mheastóireacht
mhúnlaitheach, sa chás is go mbeidh aiseolas á fháil ar bhonn rialta faoi fheidhmiú clár, agus
faoi mheastóireacht chríochnaitheach, a chabhraíonn le teacht ar bhreithiúnas faoin bhfiúntas
nó luach atá ag baint le beart ar leith. 

Déanfaidh an Roinn cinneadh maidir leis an mbealach le meastóireacht a dhéanamh ar an dul
chun cinn agus ar na forthorthaí a bhaintear amach (sa Roinn féin freisin), le linn agus ag
deireadh na bpleananna gnímh trí bliana a chur scoileanna aonair agus cnuasghrúpaí
scoileanna atá rannpháirteach i CTS i bhfeidhm. Cuirfear socruithe tuairiscithe cuí i bhfeidhm
sa chomhthéacs seo freisin.  

I measc na bpríomhghníomhaíochtaí beidh: 

• cur le méid taighde agus comhordú/bainistíocht taighde, sa Roinn

• clár taighde céimnithe a chur i bhfeidhm chun:

■ an bonn faisnéise reatha a fheabhsú chun aghaidh a thabhairt ar
mhíbhuntáiste oideachasúil

■ tuiscint níos doimhne a fhorbairt faoi na saincheisteanna bunúsacha agus na
cúiseanna atá taobh thiar de rathúlacht nó an easpa rathúlachta i
ngníomhaíochtaí ar leith

■ iniúchadh níos mine a dhéanamh ar chur chuige rathúil i dtíortha eile, agus
é mar aidhm aige an úsáid a d’fhéadfaí a bhaint astu in Éirinn a mheas

• clár meastóireachta a chur i bhfeidhm, soláthar aiseolais ó thuismitheoirí agus
foghlaimeoirí, chun tacú le cur i bhfeidhm an phlean gnímh seo. Beidh sé mar
aidhm ag an Roinn a chinntiú go mbeidh na cur chuige is fearr á gcur i bhfeidhm
ar leibhéal áitiúil agus ar leibhéal náisiúnta, maidir le dul chun cinn agus
forthorthaí a thomhas, agus do gach timthriall nua trí bliana, go ndéanfar
leasuithe bunaithe ar an méid atá foghlamtha ó na próisis taighde agus
mheastóireachta. 



10.Cur i bhfeidhm an
Phlean Gnímh

10. Cur i bhfeidhm an Phlean Gnímh
Beidh cur i bhfeidhm an phlean gnímh seo céimnithe thar chúig bliana. Déanann na hailt seo
a leanas achoimre ar na socruithe cuir i bhfeidhm do: 

• Céim 1: an scoilbhliain 2005/2006

• Céim 2: an scoilbhliain 2006/2007

• iar-Chéim 2: an scoilbhliain 2007/2008 ar aghaidh.

10.1 Céim Chur i bhFeidhm 1
- an scoilbhliain 2005/2006

Beidh na príomhbhearta seo a leanas i gceist sa chéad chéim den chur i bhfeidhm:

• Bunscoileanna: 

• cuirfear €1 milliún sa bhreis ar fáil do thacaíocht airgeadais don 600 bunscoil
atá rannpháirteach i CTS, agus an tacaíocht a chuirtear ar fáil don scoil ag cur an
leibhéal míbhuntáiste agus tacaíochtaí airgeadais chuí atá ann faoi láthair san
áireamh

• cuirfear €0.25 milliún sa bhreis ar fáil faoi Scéim Deontais na Leabhar Scoile do
bhunscoileanna atá rannpháirteach i CTS agus a bhfuil na leibhéil is airde
míbhuntáiste acu. Beidh an maoiniú seo dírithe go príomha ar thacú le bunú,
forbairt agus feidhmiú leanúnach scéimeanna leabhar ar iasacht/ar cíos. Déanfar
cinneadh maidir leis an líon scoileanna atá le díriú orthu faoi Chéim 1 tar éis
torthaí an phróisis aitheantais a mheas

• forbrófar bearta pleanála scoile agus bearta maidir le spriocanna a leagan síos i
ngrúpa tosaigh de thart ar 10 mbunscoil atá rannpháirteach i CTS. Roghnófar iad
seo ó na scoileanna leis na leibhéil is airde míbhuntáiste agus déanfar teagmháil
le líonraí na bpríomhoidí scoile sa chomhthéacs seo



• Saintacaíochtaí do bhunscoileanna uirbeacha/baile:

■ díreofar ar an 150 bunscoil uirbeach/baile leis na leibhéil is airde
míbhuntáiste chun tairbhe a bhaint as:  

• uasmhéid ranganna de 20:1 i ranganna sóisearacha (naíonáin go rang a
2) agus 24:1 i ranganna sinsearacha (rang a 3 go rang a 6)

• ceapadh príomhoidí riaracháin le figiúirí clárúcháin agus foirne níos ísle
ná mar atá i mbunscoileanna go ginearálta, faoi na téarmaí seo a leanas:

◆ is é 146 dalta an figiúr clárúcháin a bheidh ann do cheapadh agus
coinneáil príomhoidí riaracháin i mbunscoileanna uirbeacha/baile atá
rannpháirteach i CTS. Cabhróidh sé seo leis an bpríomhoide feidhmiú
mar phríomhoide riaracháin. I gcásanna den chineál sin, féadfar
múinteoir ranga príomhshrutha buan a cheapadh in áit an
phríomhoide.

NÓ

◆ is féidir príomhoidí i mbunscoileanna uirbeacha/baile atá
rannpháirteach i CTS le líon níos lú ná 146 dalta ach le foireann de
phríomhoide agus seachtar nó níos mó múinteoirí nuair atá na
poist seach-chuóta ar fad san áireamh, a cheapadh mar phríomhoidí
riaracháin. I gcásanna den chineál sin, féadfar múinteoir ranga
príomhshrutha buan a cheapadh in áit an phríomhoide

• seirbhísí Scéim Caidrimh Baile-Scoil-Pobal HSCL agus seirbhísí an
Chláir Chríochnúcháin Scoile, áit nach bhfuil siad ag fáil na seirbhísí
seo cheana

■ leathnófar an Clár Aisghabhála Léitheoireachta do thart ar 50 scoil,
roghnaithe as an 150 scoil leis na leibhéil is airde míbhuntáiste

■ leanfar ar aghaidh leis an bhforbairt ar an tionscadal píolótach reatha First
Steps

• Saintacaíochtaí do bhunscoileanna tuaithe:

■ díreofar ar an 150 bunscoil tuaithe leis na leibhéil is airde míbhuntáiste
chun tairbhe a bhaint as: 

• rochtain ar mhúinteoir/ar chomhordaitheoir atá ag freastal ar
chnuasghrúpa scoileanna, áit nach bhfuil siad i bhfeidhm cheana féin
tríd an gclár Giving Children an Even Break

• cuirfear tacaíocht airgeadais ar fáil do scoileanna nach féidir a chur i
gcnuasghrúpaí mar mhalairt ar thacaíocht múinteora/comhordaitheora

• tionscnaimh dírithe ar chur i bhfeidhm méadaithe den Chlár Béilí Scoile
(atá á riaradh ag an Roinn Gnóthaí Sóisialacha agus Teaghlaigh) i
scoileanna tuaithe, le béim ar leith ar chomhordú ar leibhéal an
chnuasghrúpa

■ beidh an tseirbhís do mhúinteoir/do chomhordaitheoir tuaithe á
comhtháthú faoi dhualgas clár oibre d’fhoireann HSCL náisiúnta neartaithe,
le bearta litearthachta agus uimhearthachta á gcur ar fáil trí thús áite a
thabhairt do HSCL i gcnuasghrúpaí bunscoileanna tuaithe

■ déanfar staidéar speisialta ar litearthacht agus ar uimhearthacht i
mbunscoileanna tuaithe le leibhéil arda míbhuntáiste, le cúnamh ó
mhúinteoirí/ó chomhordaitheoirí.



• Scoileanna Dara Leibhéal:

• cuirfear €1 milliún sa bhreis ar fáil do thacaíocht airgeadais don 150 scoil dara
leibhéal atá rannpháirteach i CTS, agus an tacaíocht a chuirtear ar fáil don scoil
ag cur an leibhéal míbhuntáiste agus tacaíochtaí airgeadais chuí atá ann faoi
láthair san áireamh

• cuirfear €0.25 milliún sa bhreis ar fáil faoi Scéim Deontais na Leabhar Scoile do
scoileanna dara leibhéal atá rannpháirteach i CTS agus leis na leibhéil is airde
míbhuntáiste. Beidh an maoiniú seo dírithe go príomha ar thacú le bunú, forbairt
agus feidhmiú leanúnach scéimeanna leabhar ar iasacht/ar cíos. Déanfar cinneadh
maidir leis an líon scoileanna atá le díriú orthu faoin mbeart seo i gCéim 1 tar éis
torthaí an phróisis aitheantais a mheas

• cuirfear maoiniú breise ar fáil chun tacú le forbairt agus le cur i bhfeidhm straitéisí
litearthachta agus uimhearthacht na scoile uile faoi Chlár Scoile an Teastais
Shóisearaigh (JCSP)

• díreofar ar an 100 scoil dara leibhéal leis na leibhéil is airde míbhuntáiste ionas
go mbeidh siad in ann leas a bhaint as seirbhísí Chaidrimh Baile-Scoil-Pobal
(HSCL) agus seirbhísí an Chláir Chríochnúcháin Scoile i gcás nach bhfuil siad ag
fáil na seirbhísí sin cheana féin 

• cuirfear 40 post cóibhéiseach lánaimseartha breise ar fáil do ghairmthreoir, dírithe
ar thacú le mic léinn an teastais shóisearaigh, i scoileanna dara leibhéal leis na
leibhéil is airde míbhuntáiste. Déanfar cinneadh faoi líon na scoileanna a mbeifear
ag díriú orthu faoin mbeart seo, agus cinnfear na critéir maidir le leithdháileadh
na bpost, tar éis torthaí an phróisis aitheantais a mheas 

• leathnófar Tionscadal Taispeántais Leabharlainne JCSP, a bhfuil 11 scoil páirteach
ann faoi láthair, ar 10 scoil eile. Roghnófar iad seo ó na scoileanna leis na leibhéil
is airde míbhuntáiste

• forbrófar bearta maidir le pleanáil scoile agus socrú spriocanna sa ghrúpa thuas
de 10 scoil chomh maith, agus beidh idirchaidreamh ar siúl le líonraí na
bpríomhoidí scoile ag an dara leibhéal sa chomhthéacs seo.

Chomh maith leis sin, beidh obair phleanála agus ullmhúcháin ar siúl i gCéim 1 sna
príomhréimsí seo a leanas:

• comhtháthú bearta reatha chun aghaidh a thabhairt ar mhíbhuntáiste
oideachasúil

• oideachas luath-óige

• leathnú ar mhaoiniú breise spriocdhírithe faoi Scéim Deontais na Leabhar Scoile
ar leibhéal an bhunoideachais agus ar an dara leibhéal don dara grúpa
scoileanna, agus é mar aidhm tacú le bunú, forbairt agus feidhmiú leanúnach na
scéimeanna leabhar ar iasacht/ar cíos

• tuilleadh forbartha agus méadaithe ar raon de shain-idirghabhálacha
litearthachta agus uimhearthachta i mbunscoileanna agus scoileanna dara
leibhéal agus forbairt tionscadal nua Litearthachta Teaghlaigh

• rochtain a leathnú ar Chlár Scoile an Teastais Shóisearaigh (JCSP) agus an
Ardteistiméireacht Fheidhmeach (LCA) do scoileanna dara leibhéal leis na
leibhéil is airde míbhuntáiste

• pleanáil scoile, leagan síos spriocanna agus próisis athbhreithnithe leanúnacha,
cur i bhfeidhm teimpléid d’fhorbairt pleananna gnímh trí bliana ar leibhéal scoile
san áireamh. Forbrófar na teimpléid seo trí chur leis na próisis atá ann cheana
féin faoin tionscnamh um Phleanáil Forbartha Scoileanna (SDP)

• táscairí coitinne a bhunú chun tuairisciú ar dhul chun cinn a éascú maidir le cur
i bhfeidhm pleananna gnímh scoile agus cnuasghrúpaí scoileanna/pobail

• scéim nua um shaoire shabhóideach a bhunú do phríomhoidí agus do
mhúinteoirí a bhfuil tréimhse ar leith caite acu ag obair i scoileanna atá
rannpháirteach i CTS

• forbairt ghairmiúil

• comhoibriú idir-ghníomhaireacht agus feidhmiú comhpháirtíochta

• taighde agus meastóireacht.

10.2 Céim Chur i bhFeidhm 2
- an scoilbhliain 2006/2007

Tar éis athbhreithniú a dhéanamh ar dhul chun cinn go luath sa bhliain 2006, tabharfar
socruithe don dara céim de chur i bhfeidhm an phlean gnímh chun críche, ag cur scoilbhliain
2006/2007 san áireamh. Táthar ag súil go mbeidh na rudaí seo a leanas san áireamh sna
tionscnaimh ar leith don dara céim den chur i bhfeidhm:

• Infhaighteacht Príomhsheirbhísí a leathnú:

• bunscoileanna agus scoileanna dara leibhéal uirbeacha/baile:  

■ seirbhísí a bhaineann le Caidreamh Baile-Scoil-Pobal (HSCL) agus le Clár
Críochnúcháin Scoile na Roinne a leathnú do bhunscoileanna agus
scoileanna dara leibhéal uirbeacha/baile fágtha atá rannpháirteach i CTS

• bunscoileanna tuaithe

■ seirbhísí múinteora/comhordaitheora a leathnú (nó tacaíocht airgeadais áit
nach féidir scoil a chur i gcnuasghrúpa) do bhunscoileanna tuaithe ar bith
atá fágtha atá rannpháirteach i CTS 

• Litearthacht agus uimhearthacht:

• an clár Aisghabhála Léitheoireachta a leathnú do 50 scoil eile a roghnaíodh ón
150 bunscoil uirbeach/baile leis na leibhéil is airde míbhuntáiste

• bearta litearthachta/uimhearthachta eile a chur i bhfeidhm (seirbhís
chomhairleach litearthachta/uimhearthachta trí Chlár Tacaíochta Churaclam na
Bunscoile (PCSP), First Steps, Aisghabháil Matamaitice agus Ready, Steady, Go
Maths) i suas le 50 scoil uirbeach/baile roghnaithe as i measc an 150 bunscoil leis
na leibhéil is airde míbhuntáiste

• bearta ar leith litearthachta agus uimhearthachta a chur i bhfeidhm, ag cur le cur
chuige reatha faoi Chlár Scoile an Teastais Shóisearaigh (JCSP), i scoileanna dara
leibhéal leis na leibhéil is airde míbhuntáiste

• bearta ar leith litearthachta agus uimhearthachta a chur i bhfeidhm, le cabhair ó
mhúinteoirí/ó chomhordaitheoirí, i mbunscoileanna/cnuasghrúpaí scoileanna
leis na leibhéil is airde míbhuntáiste

• tús a chur le cur i bhfeidhm tionscadal nua Litearthachta Teaghlaigh

• tús a chur le cur i bhfeidhm bearta oideachais luath-óige, tar éis iniúchadh a dhéanamh
ar sholáthar luath-óige reatha i bpobail a bhfuil 150 bunscoil uirbeach/baile leis na
leibhéil is airde míbhuntáiste ag freastal orthu

• leathnú ar mhaoiniú breise spriocdhírithe faoi Scéim Deontais na Leabhar Scoile ar
leibhéal an bhunoideachais agus an oideachais dara leibhéal don dara grúpa scoileanna,
agus é mar aidhm aige tacú le bunú, forbairt agus feidhmiú leanúnach na scéimeanna
leabhar ar iasacht/ar cíos

• rochtain a leathnú ar Chlár Scoile an Teastais Shóisearaigh (JCSP) agus ar an
Ardteistiméireacht Fheidhmeach (LCA) do scoileanna dara leibhéal leis na leibhéil is
airde míbhuntáiste

• tús a chur leis an tuarascáil ar an obair a dhéanann líon ionad do luathfhágálaithe scoile
atá ag fáil tacaíochta ón Roinn 

• próisis maidir le pleanáil scoile agus socrú spriocanna do chur i bhfeidhm a leathnú mar
seo a leanas:

• an 150 bunscoil uirbeach/baile leis na leibhéil is airde míbhuntáiste

• na bunscoileanna/cnuasghrúpaí scoileanna tuaithe (ina bhfuil suas le 150 scoil)
leis na leibhéil is airde míbhuntáiste

• an 50 scoil dara leibhéal leis na leibhéil is airde míbhuntáiste

• tús a chur le cur i bhfeidhm bearta forbartha gairmiúla atá aitheanta

• scéim nua um shaoire shabhóideach a chur i bhfeidhm, ag freastal ar thart ar 50 saoire
shabhóideach, agus teoranta ar dtús do 150 bunscoil uirbeach/baile agus 50 scoil dara
leibhéal leis na leibhéil is airde míbhuntáiste.

10.3 Cur i bhFeidhm i nDiaidh Céim 2
- an scoilbhliain 2007/2008 ar aghaidh

Déanfar athbhreithniú ar dhul chun cinn go bliantúil go luath in 2007, 2008 agus 2009, agus
beidh socruithe maidir le cur i bhfeidhm céimnithe sna scoilbhlianta amach romhainn
2007/2008 – 2009/2010, curtha i bhfeidhm mar is cuí.  

Léiríonn na táblaí a leanas na bearta a cheaptar a chuirfear i bhfeidhm faoi CTS nuair a bheidh
cur i bhfeidhm iomlán an phlean gnímh bainte amach.

Tacaíochtaí do bhunscoileanna uirbeacha/baile agus
cnuasghrúpaí scoileanna/pobail i CTS 

• Don 150 bunscoil atá ag freastal ar na pobail leis na leibhéil is airde míbhuntáiste: 
■ rochtain ar oideachas luath-óige do leanaí, idir aois trí agus an aois do chlárú scoile,

a bheidh ag freastal ar na bunscoileanna seo i ndiaidh oideachais luath-óige
■ uasmhéideanna ranga de 20:1 sna ranganna sóisearacha ar fad (naíonáin bheaga go

rang a dó) agus 24:1 sna ranganna sinsearacha ar fad (rang a trí go rang a sé)

• Don 300 bunscoil uirbeach/baile atá rannpháirteach i CTS: 
■ leithdháileadh príomhoidí riaracháin le figiúirí níos ísle clárúcháin agus foirne ná

mar atá i mbunscoileanna go ginearálta
■ leithdháileadh breise neamhíocaíochtaí/caipitíochta bunaithe ar leibhéal an

mhíbhuntáiste 
■ leithdháileadh airgeadais faoi scéim deontais na leabhar scoile bunaithe ar leibhéal

míbhuntáiste agus maoiniú breise atá dírithe go príomha ar thacú le bunú, forbairt
agus feidhmiú leanúnach scéimeanna leabhar ar iasacht/ar cíos

■ rochtain ar an gClár Béilí Scoile, agus é á chomhordú ar leibhéal an chnuasghrúpa
■ rochtain ar sheirbhís tacaíochta litearthachta/uimhearthacha agus ar chláir

litearthachta/uimhearthachta mar seo a leanas: Aisghabháil Léitheoireachta, First
Steps, Aisghabháil Matamaitice, Ready, Steady, Go Maths agus clubanna obair
bhaile/campaí samhraidh a chabhraíonn le forbairt litearthachta agus
uimhearthachta

■ rochtain ar sheirbhísí Chaidrimh Baile-Scoil-Pobal (tionscnaimh litearthachta agus
uimhearthacha san áireamh, a bhfuil baint ag tuismitheoirí agus baill teaghlaigh leo,
cosúil le léitheoireacht i gcomhpháirt, matamaitic i gcomhpháirt, Reading for Fun
agus Maths for Fun)

■ rochtain ar raon tacaíochtaí (tacaíochtaí acadúla agus neamhacadúla, agus
tacaíochtaí tar éis na scoile agus i rith laethanta saoire san áireamh) do dhaoine óga,
agus aithnítear na cleachtais is fearr trí mheastóireacht ar Chlár Críochnúcháin
Scoile a thabhairt isteach i bpleananna gnímh ar leibhéal an chnuasghrúpa

■ rochtain ar chláir aistrithe a thacaíonn leis an dul chun cinn ón mbunoideachas go
dtí an t-oideachas dara leibhéal

■ rochtain ar thacaíochtaí pleanála
■ rochtain ar raon de thacaíochtaí forbartha gairmiúla
■ incháilítheacht do mhúinteoirí/do phríomhoidí iarratas a dhéanamh ar an scéim

maidir le saoire shabhóideach

Tabhair faoi deara: Beidh na laghduithe seo a leanas i méid na ranganna bunscoileanna
uirbeacha/baile a cuireadh i bhfeidhm faoi iarscéimeanna fós i bhfeidhm sna scoileanna
atá i gceist:
■ Timthriall an Mhíbhuntáiste a Bhriseadh: baineann 32 scoil leas as uasmhéid

ranganna 15:1 i ranganna sóisearacha agus 27:1 i ranganna sinsearacha
■ Giving Children an Even Break: baineann 211 scoil leas as uasmhéid ranganna 20:1

i ranganna sóisearacha agus 27:1 i ranganna sinsearacha

Tacaíochtaí do bhunscoileanna tuaithe agus
cnuasghrúpaí/pobail i CTS

• rochtain ar mhúinteoir/ar chomhordaitheoir atá ag freastal ar chnuasghrúpa
scoileanna, agus i measc na bhfeidhmeanna a bheidh acu beidh forbairt ar naisc
bhaile, scoile, agus pobail, ag tacú le cur i bhfeidhm bearta litearthachta/
uimhearthachta agus pleanála etc.

• tacaíocht airgeadais mar mhalairt ar thacaíocht múinteora/comhordaitheora áit nach
féidir le scoil a bheith i gcnuasghrúpa

• leithdháileadh breise neamhíocaíochtaí/caipitíochta bunaithe ar leibhéal an
mhíbhuntáiste 

• leithdháileadh airgeadais faoi scéim deontais na leabhar scoile bunaithe ar leibhéal
míbhuntáiste agus maoiniú breise atá dírithe go príomha ar thacú le bunú, forbairt
agus feidhmiú leanúnach scéimeanna leabhar ar iasacht/ar cíos

• rochtain ar an gClár Béilí Scoile, agus é á chomhordú ar leibhéal an chnuasghrúpa

• rochtain ar thacaíochtaí tar éis na scoile agus le linn laethanta saoire

• rochtain ar chláir aistrithe a thacaíonn leis an dul chun cinn ón mbunoideachas go
dtí an t-oideachas dara leibhéal

• rochtain ar raon de thacaíochtaí forbartha gairmiúla

• incháilítheacht do mhúinteoirí/do phríomhoidí iarratas a dhéanamh ar an scéim um
shaoire shabóideach 

Tabhair faoi deara: Beidh an chéad dá thacaíocht atá liostaithe thuas ina n-ábhar do
chleachtadh meastóireachta, chun a aimsiú an bhfuil an múnla tacaíochta atá i gceist
ar an múnla is feiliúnaí go fadtréimhseach.

Forbhreathnú ar bhearta atá le bheith
i bhfeidhm nuair a bheidh an Clár Tacaíochta Scoile

curtha i bhfeidhm go hiomlán

Tacaíochtaí do scoileanna dara leibhéal agus
cnuasghrúpaí scoileanna/pobail i CTS 

• Do scoileanna dara leibhéal leis na leibhéil is airde míbhuntáiste:
■ soláthar gairmthreorach feabhsaithe
■ soláthar tacaíochta don leabharlann scoile agus leabharlannaí (leathnófar an

tacaíocht seo don 50 scoil CTS leis na leibhéil is airde míbhuntáiste thar
thréimhse chúig bliana – ina dhiaidh sin déanfar leathnú ar na tacaíochtaí seo ar
thuilleadh scoileanna CTS a mheas) 

• Don 150 scoil dara leibhéal atá rannpháirteach i CTS:
■ rochtain ar Chlár Scoile an Teastais Shóisearaigh (JCSP) (agus tacaíochtaí

litearthachta/uimhearthachta forbartha trí chur le bearta reatha faoi JCSP), an
Ardteistiméireacht Fheidhmeach (LCA), agus tacaíochtaí foirne agus maoinithe
eile a bhaineann leis seo

■ leithdháileadh breise neamhíocaíochtaí/caipitíochta bunaithe ar leibhéal an
mhíbhuntáiste 

■ leithdháileadh airgeadais faoi scéim deontais na leabhar scoile bunaithe ar
leibhéal míbhuntáiste agus maoiniú breise atá dírithe go príomha ar thacú le
bunú, forbairt agus feidhmiú leanúnach scéimeanna leabhar ar iasacht/ar cíos

■ rochtain ar an gClár Béilí Scoile, agus é á chomhordú ar leibhéal an
chnuasghrúpa

■ rochtain ar sheirbhísí Chaidrimh Baile-Scoil-Pobal (tionscnaimh litearthachta
agus uimhearthacha san áireamh, a bhfuil baint ag tuismitheoirí agus baill
teaghlaigh leo, cosúil le léitheoireach i gcomhpháirt, matamaitic i gcomhpháirt,
Reading for Fun agus Maths for Fun)

■ rochtain ar raon tacaíochtaí (tacaíochtaí acadúla agus neamhacadúla, agus
tacaíochtaí tar éis na scoile agus i rith laethanta saoire san áireamh) do dhaoine
óga, agus aithnítear na cleachtais is fearr trí mheastóireacht ar Chlár
Críochnúcháin Scoile a thabhairt isteach i bpleananna gnímh ar leibhéal an
chnuasghrúpa

■ rochtain ar chláir aistrithe a thacaíonn leis an dul chun cinn ón mbunoideachas
go dtí an t-oideachas dara leibhéal

■ rochtain ar thacaíochtaí pleanála
■ rochtain ar raon de thacaíochtaí forbartha gairmiúla
■ incháilítheacht do mhúinteoirí/do phríomhoidí iarratas a dhéanamh ar an scéim

um shaoire shabóideach 

Chomh maith leis na bearta luathoideachais agus scoilbhunaithe thuasluaite ar leibhéal an
bhunoideachais agus an oideachas dara leibhéal, cuirfear Tionscadal Litearthachta Teaghlaigh
nua i bhfeidhm, ag díriú ar phobail scoile CTS go ginearálta.

